
I – Салихат Валиева – певица, солистка Даггосфилармонии 

ветеранами республики (1985). Холст, масло.

Тем, кто откликается на ласку, нужен 
доктор-мама. Игривым натурам будет 
комфортно с доктором-артистом.  Мы 
стараемся, чтобы было комфортно не 
только нашим маленьким пациентам, 
но и их родителям.

– В каком возрасте нужно показы-
вать ребенка стоматологу?

– Сегодня ВОЗ рекомендует привести 
ребенка к стоматологу, когда у него про-
резывается первый зуб. Это необходимо, 
чтобы определить дальнейшие навыки 
ухода за полостью рта.

– Многие считают, что лечить мо-
лочные зубы необязательно, они ведь 
всё равно выпадут.

– Некоторые родители, зная, что 
зубы у ребенка временные, отказыва-
ются от необходимого лечения. Но про-
ходит время: зуб, который беспокоил 
малыша, воспаляется, и его приходится 
удалять – сам по себе он, к удивлению 
мамы и папы, не выпадает. Потом на 
приеме у стоматолога оказывается, что 
нужно ставить сохранитель места, что-
бы зубы не сдвинулись, и что этот зуб 
поменяется только в 12 лет. Не лечить 
молочные зубы нельзя. В этом возрасте 
твердые ткани не минерализированы и 
зубы склонны к быстрому разрушению. 
Если кариес не лечили в детстве, то он 
постепенно переходит в подростковый, 
и тогда поражаются уже не молочные, 

а постоянные зубы. Часто это проис-
ходит из-за недостаточной гигиены 
полости. Зубы должным образом не 
очищаются, они постоянно находятся 
в высоко углеводной среде. Соответ-
ственно, когда появляется небольшое 
поражение на эмали, оно очень быстро 
распространяется по поверхности зуба. 
Согласно исследованиям, сегодня около 
30 % детей в возрасте от 0 до 3 лет имеют 
проблемы с зубами. То есть уже можно 
говорить об эпидемии кариеса детей 
младшего возраста.

– Безопасность здесь превыше всего. 
Какие знания, технологии, оборудова-
ние вам в этом помогают?

– Мы работаем только по стандарт-
ным мировым протоколам.

На самом деле можно открыть самую 
большую клинику, оснастить ее самым 
дорогим оборудованием, выучить все 
современные протоколы. Но если во 
всём этом нет души, ничего не полу-
чится. 

Нам удалось собрать команду вы-
сококлассных специалистов и едино-
мышленников, у них горят глаза, они 
влюблены в свою работу. И мы все объе-
динены одной целью – сделать жизнь 
наших пациентов здоровой и счастли-
вой.

Виолетта Ратенкова

Хамис Шамилова,
бекI редактор

Чедибдеш 
гIягIнили 
саби!

КIел азир ибти дусмала бехIбихьуд-
лизиб, Литературала институтла дя-
вила прозала семинарличиб, дергъла 
литературала мягIничебдешличила 
ихтилат бетаурсири. Гьарли мар-
ли, фашистунала жанивардеш чула 
хIулбани чедаибти адамти мицIир-
ли лебай, искусствора илизиб бузули 
кавлан. ИтхIели чили балусири, че-
дибдеш сархибтала дурхIнала дурхI-
нас, нушаб, гъамси заманализиб, 
сагали мицIирбиубси фашизмличи, 
миллатчидешличи къаршили дур-
гъес чебиркниличила, хасси дявила 
балбуц бехIбирхьниличила, сагали 
ахъбиубти фашистуначил бургъули 
нушала дурхIни улхниличила. Дагъ-
истайзибадти бургъантала бахъла 
цахIнабси игитдешли, цархIилван 
иличила буресра хIейрар, халаси асар 
бирули саби. Хасси дявила балбуцли-
зиб бургъули Дагъиста вецIну хIябра 
урши Россияла игитуни бетаъни да-
цIти гъай ахIен. 

Ишди бурхIназир, бургъанти иги-
тунаницун ахIи, игитуни абикьурти 
нешанани, Дагъиста хьунул адамта-
ни, ну хIяйранрирахъулра. Цалра 
нешли уршби дургъбас абилкьути 

ахIен, гьарилли илди, ишбархIи ле-
рилра нушаб чараагарли гIягIнити, 
даршути гIямрулис абилкьути саби. 
Нушаб биалли чедибдеш гIягIнили 
саби, илхIелира бахъ дурхъали кахIе-
бизурси.

Россияла президент В.В.Путинни 
2025 ибил дус ВатIан балтахъанна 
Дусли багьахъурли сай. Ил аргъесира 
саби. Ишдус ЧебяхIси ВатIа дергъли-
зиб чедибдеш сархибхIейчирад 80 дус 
диркули сари. Россиялизиб ва Дагъ-
истайзиб цалра хъалибарг агара, ду-
нъяла лебилра тарихлизиб бегIлара 
бахъал халкь алхунси, ЧебяхIси ВатIа 
дергъла балагь–кьадар чучи къячхIе-
дикибси. ВерхIдехI мезличил дура-
булхъуси, хъалибарглис белчIахъес 
хасбарибси журналла бекI редактор 
сарливан, нуша АкIахъубсилизи дила 
балга леб: ЧевяхIси Аллагь, чедибдеш 
сархибхIейчирад 80 дус дикибси дус, 
хасси дявила балбуцлизиб чедибдеш 
сархибси дусли бетаахъа. Лебилра 
нешанази чула дурхIни кIапIбуцахъа!

Дагъиста хьунул адам

СалихIят  
Валиева

«Ну лерилра журала искусство-
бани гъирачеррирулра – музыкали, 
делхъли, жагати суратунани, архи-
текторали»,- бурули сари СалихIят 
Валиевани, машгьурси, академияла 
журала далайчини, Татам Мурадовла 
филармонияла солисткани, чебяхIси 
даражала педагогли, Россияла багьу-
ди бедлугнила Министерстволизир 
вокалла багьуди бедлугнилизир 35 
дус рузуси ХIурматла педагогли. Или-
ни Пачалихъла Думала, Федерацияла 
Советла, жагьтала парламентлизир 
дахъал къуллукъуни дузахъули сари, 
Дагъистан Республикала Халкьла 
Собраниела депутат ХIяжимурад 
Маллаевла кумекчи, Россияла жур-
налистунала Союзла член, халкьани 
ургабси дипломатияла «Amicbility» 
клубла культурала шайчирси экс-
перт сари. Илини «dag. FELICE» 
бикIуси журнал акIахъубли сари, ДР-
ла багьудила Министерстволизир 
жамигIятла Советла член сари. Или-
ни «Дагъистайс мардеш багьандан» 
бикIуси медаль касили сари.

Илала дахъал сархибдешуни лер, 
иличила багьес бахълис дигесли 
саби.

– СалихIят, жамигIятла гIямру-
лизир жигарла бутIакьяндеш дирули, 
гIямрулизиб се сархес пикрибарилри?

– Наб Дагъиста халкь цархIилти 
регионтазиб хIербирути халкьличил 

цабалгахъес дигулра, цабехIли ца-
бехIла культура руркъули, чула ургаб 
гъамбиахъубли, нушала халаси улка-
лизиб хIербирути бахъал халкьанала 
ургабси балгундешлизиб сархибдеш, 
ва гьалабяхI арбукьес далил баргес 
дигулра.  Наб халкьани цабулгахъ-
уси адам ретаэс дигулра, ил шайчир 
дурадуркIути далдуцунани гIяхIдеш 
бихули дигулра.

– Илдигъунти пикруми хIезир 
секьяйда акIуба?

– РиштIахIейчибад касибси бяр-
къли, хъалибаргла дурхъадешу-
нани акIахъуб. Ну Каспийсклизир 
акIубли, халараили, рузулра, амма 
дудешла бегIти Ахъушала районна 
МухIела шилизибадти саби, нешла 
гIелабти биалли Губденибадти. Ну 
бахъал дурхIни лебси хъалибаргли-
зир акIубсира – нуша 8 дурхIя лерти-
ри, дила шел узира леб, нуша хIябал 
рузира лерра. Дудеш БяхIямма ГIяб-
дуллаев шагьарлизиб халаси хIурмат 
лебси адам сайри, ил 7-ибил разряд-
ла фрезеровщик сайри, Дагдизель 
заводлизив 27-ибил, дигIянаси цех-
лизив узусири. Дудеш вебкIибхIели, 
гIур цех бузес хIебиуб, илини бируси 
хIянчи, чилилра барес балули ахIен-
ри. Неш общепитла управлениелизир 
рузусири. Нушала хъалибарглизиб 
биштIаси ва халаси ВатIа дурхъаде-
шунала халаси хIурмат бирусири.

Далайчи. Педагог. ЖамигIятла 
хIяракатчи. Даршудешла вакил

СалихIят Валиевачил ну жявлил тянишсира, нушала гьундурира гьа-
чамцун ахIи дархдикибти сари. Нушала журналла мужаллатлизи ила-
ла сурат кабирхъниличила гъай детаурхIели, иличил ихтилатбарес 
пикрибарибсири. Илкьяйда, «Дагъиста хьунул адам» СалихIят Валиева-
чил, чяйла стакантира кайхьили, къаршибикиб. Нуша дахъхIи цали ца 
чехIедаилри, къаршидикниличи разилири. Илала гIямруличила, пагьму-
личила, жамигIятличилси бузериличила, челябкьлализир  дирутачила 
ихтилаткадухъунра.

Дагъиста хьунул адам

– ХIу секьяйда музыкализир рузес 
рехIрихьири?

– Дудешли набзиб пагьму чебаили 
музыкала школализи рукира. Гьан-
биркур дудешли наб пианино асили, 
бархьли буралли ил бикахъибсири, 
ЦУМ–ла директорли узуси юлдашла 
кумекличил. Илала багьа 750 къуруш 
сабри, илди дудешла хIябал алапара 
премиябира сарри. Нуша Сталинна 
замана барибси, халаси, 4 хъалила 
квартирализир хIердирулри, алав-
чарти юртаназиб хIербирути дурхIни 
нушаб пианино лебкуси машинала 
гIелабад дуцIбикIутири. Ил хъа гьа-
лаб убяхIкасибхIели, нуни макьам 
бяхъира. Пианино гьаннара бузули 
нушала хъулиб лебал.

– Ил халали ахIенси шагьарличила 
хIела пикри?

– Наб дебали Каспийск дигахъис. 
Ну дура аррашулра, имцIаси зама-
на Москвализир хIеррирулра, амма 
мурталра Каспийсклизи чарри-
рулра. МяхIячкъалализи урракIес 
гьачамалра хьулхIерухъунра, хала-
ли ахIенси, умуси, шинишси, дигу-
си, дила дурхIядешла шагьарлизиб 
ункъли саби. Ил дила ВатIан саби.

– Сен хIу гьаман Москвализи ра-
шулри?

– Нуни Москвализиб Дагъиста му-
зыкала культура гьалабирхьулра, 
ишаб, нушачиб биалли, урусла му-
зыкала культура. Наб дигулра дила 
пикруми Лебилроссияла культура-
ла авлахъличир гIяйдиубли. Нуни 
музыкацун гьаладирхьули ахIенра, 
халкьани ургабси дипломатияла 
клубла член сарливан, Федерацияла 
Советлизир, Госдумализир, Москва-
лизирти дурала улкнала посолство-
базир UPF-ла даршудешла вакил сар-
ра. Нуни илаб Дагъиста ва Россияла 
культура гьалабирхьулра. ЦацахIели 
суалти хьардаили, нушала халкьла 
челукьути масъулти арзес бетарули 
бирар. Гьачам, Госдумализир, хабара-
гарли, Вячеслав Володин алавуцибти 
журналистунала ургар ралрикира. 
Нуни илизи хьарбаира: «Мурт дира-
ра Дагъистайзир даэсцад дурхIна-
ла унхъри. СВО-лизиб бургъутала, 
игитунала дурхIни анхълизи кабатес 
имканти агара нушачир!» Гьалав ну-
шачив узули калунси хIякимлис ну 
иларад аррукес дигулри, амма ити-
ни хIяким тIашаиб, дила суалличи 
лехIизур. Илини масъала арзахъес 
хъарбаркьуни дедиб. Гьанна, Дагъ-
истайзир,  дурхIнала унхъри секьяй-
да ибхьулил нушани чебиулра.

– ГIур сегъунти масъулти арзири 
культурала ва адамти дигахънила 
далдуцуназир?

– Нушани, арадеш бихIнилизиб, 
искусстволизиб, вачар-чакарлизиб, 
жагадешла индустриялизиб, культу-
рализиб бузути адамти уржахъира. 
Ишаб бекIлибиубси биубцад бахъал 
халкь алавбуцни саби. Тухтуртала 
ассоциациялизи нушала адамти ду-
гьабизес бирули саби ва улкала бе-
гIлара гIяхIти клиникабазиб арадеш 
къулайбарес имканти алкIули сари. 
СВО-лизиб бургъантас ва азаддатур-
ти мер-мусаличиб хIербирутас кумек 
гIеббиахъулра. Нуша ила гьачамцун 
ахIи дякьунра, гIягIнидиркути ваяхI, 
продуктуни бургъантачи даахъи-
ра, концертуни дурадеркIира. Нуни, 
чедибдеш сархайчи, кумекбирули 
СВО-лизир рузули кавлас или пикри-
барира.

– Гьаннала замана концертуни 
секьяйда детурхули?

– Москвализир, чердикIибти май-
дунтачир, детурхути концертуна-
ла хIурмат ва даража ахъти диалра, 
наб нушачир детурхути концерту-
ни дигахъис. Ишар наб дигусигъ-
уна репертуар чеббикIес имканти 
лер: концертла программализи мур-
талра Дагъиста халкьла яра автор-
тала далуйти кадурхахъули рирус, 
урусла музыка - арияби, романсуни, 
СССР-ла кинолизир зайдухъунти, 
халкьлис гIяхIдизурти далуйти, ду-
рала улкнала классикала далуйти 
дучIулра. Дагъиста дахъал миллату-
нала, Турцияла, Азербайджа, Итали-
яла, Испанияла, Англияла мезаначир 
далайрикIулра.

Москвализир ну регIти концерту-
ни дурадуркIес имканти лер, илдачи 
Дагъистацун ахIенну, Москвала маш-
гьурти гIяртистунира жибирулра.

– Музыкализиб хIела бузери 
секьяйда бехIбихьиба?

– ДГПУ-ла музыкала факультет 
I986 ибил дуслизиб таманбарира. 
Саратовла консерваториялизиб во-
калла классла лебилра курс хъара-
ахъурра. Амурла областьлизир кIел 

школализир музыкала учительница-
ли рузира. 

–  Нуни балуливан, дахъал та-
машала анцIбукьуни детарули ди-
рар концертуначир, гастролтачир, 
се-биалра буреси хIелара бургар. Ну 
лехIахъилра.

– ДукелцIила гIяхIцад анцIбукьуни 
детарули дирар, набчил бетаурси бу-
расли – даргала ца шилизибси Куль-
турала юртла, дайхъала дерхIибти 
уркьлала сценализи дила дабрила 
кьячIа бухIнакабикиб. Далай таман-
биубхIели, бухъянси хIевала удиб 
черкабатурли, дабри сценаличиб уб-
батес чебикиб, ралкIхIерикIес къай-
гъибарили, ну аррякьунра. Илгъуна 
гIяртистуначил бетарули бирар. Та-
машабизеси биалли, концерт таман-
биубли гIергъи, дурабитIунси дабри 
арцли бицIили набчи хибнилизиб 
саби, – дукаркIули сари ил ихтила-
трикIухIели.

Гьанна, Каспийсклизибси музыка-
ла ва хореографияла гимназиялизир 
вокалла ва фортепианола дурсри ка-
дирхьулра.

– Сцена се багьандан бархьбатур-
ри?

– Дила мурул санигIят хIясибли 
тухтур сай, ну сценаличир далай-
рикIули илис хIейгулри. Илини Чеч-
нялизиб къуллукъбирусири, иларти 
анцIбукьуни тамандиубхIели,  трав-
матологли узули калун, ковидла зама-
на инфекционист ветаур.   Дила гIям-
руличила гъайрикIес хIейгахъис.

– БучIантас мурталра гIяртисту-
нала пардавла гIеларти гIямруличи-
ла багьес дигахъу. ХIушала хъалибарг 
халасив?

– АхIен. Нушала кIел рурси леб, 
кIелра Москвализиб бучIули, хIерби-
рули саби. Марьяна - Сеченовла ули-
чилси ВУЗ-лизир, Асият Финансово–
юридический академиялизир. КIелра 
жагали далайбикIар, амма санигIя-
туни музыкаличирад гьарахъти чер-
дикIиб. Дудеш илдачи дебали разили 
сай.

Виолетта Ратенкова

Шайх- уль -Ислам
Ахъушан ГIяли-ХIяжи

Ахъушан ГIяли-ХIяжис багъишлабарибси ХIурхъан ГIябдуллагь-ХIяжи-
ла тулкилизирад цачумал тугъ:

 …Дагъистан шалабякьиб нурла чирагъ,
БикIулиго хIушира уркIи рагъ-рагъ
Вякьихъара нура хIушачул гьалмагъ
ГIяли-ХIяжи устад, хIурайгьи мадад (кумекчи).

ХIу сайри ливгIивал шамсу-л- магIрифат (багьудила бархIи),
Марли сайри хIакьли бахIру –л- хIакьикьат (бархьдешла урхьу),
АхIбикIур хIула хIял багьис нам кьудрат,
ГIяли-ХIяжи устад, хIурайгьи мадад… 

Ахъушан ГIяли-ХIяжи акIубси сай 
Ахъушала шилизив I847-ибил дусли-
зив. Илала дудеш Мямма Ахъушала 
Халамижитла будун сайри.

Ахъушала шилизибси мактаблизив 
учIули кали гIергъи ГIяли- ХIяжини 
бусурман динна гIилмула шайчирти 
багьудлуми чедицIахъиб Дагъистай-
зибти машгьурти гIялимти Ахъу-
шавадси ХIяжилагIяличив, Ташка-
пурлизивси ГIябдуряхIманничив, 
ГIяндила шилизивадси Ибрагьимли-
чив, ЦIудахъаривадси Ильяс-устаз-
личив учIули. 

ГIяли-ХIяжини гIяхIил дагьур кIа-
рахъала ва къумукъла мезани. 

Сай валутала гъай хIясибли, ГIя-
ли-ХIяжи паргъатси, сабурла, гIяхIти 
хIял-тIабигIятла, халаси гIякьлула 
адам сайри. Иличи Дагъиста гьар 
мерлабад чула суал арзес адамти ба-
шутири, ГIяли-ХIяжини гьар вакIиб-
сила гъайличи лехIахъес замана бур-
гусири, гIяхIси гIеббурусири, динна, 
шаригIятла тяхIяр-кьяйда иргъахъ-
усири, адамти саби-ургаб цабалги, 
дигичебли хIербиахъес, бунагьла 
баркьудилизи ахIехъахъес, цалис ца 
диргалахIебулхъахъес бурусири.

ГIяли-ХIяжи I890-ибил дуслизив 
хIяжлизи вякьунсири. ХIяжлизивад 
чарухъи гIергъи дин бузахънили-
чи, шаригIятла тяхIяр-кьяйдаличи 
дебали чекайзур. Ахъушала Хала-
мижитлизив гъайулхъухIели или-
ни бурусиличи лехIахъес бахъал 
адамти учибиркутири. ГIяли-ХIяжи 
цархIилти шимала халкьличилра 
гьунивиусири ва динна, шаригIятла 
гьуйчи кабизахъес, вайси хIебарахъ-
ес, хатIахIебикахъес гIевугьусири.

ШаригIятла законтачи чекайзни 
иргъахъули саби ца ишгъуна ан-
цIбукьлира: ГIяли-ХIяжини, сунени 
арц дедили, Темир-хан- Шурализиб-
си М. Мавраевла типографиялизир 
шаригIятла тяхIяр- кьяйда ва закон-
ти кадерхахъурси жузла авал том ду-
раахъиб I9II- ибил дуслизир.

I9I8-ибил дусла январь базлизив 
лебил Дагъиста 3-ибил съездличив 
ГIяли-ХIяжи Дагъиста Шайх-уль-ис-

ламли викIиб, салтIалан Узун-ХIя-
жичив ва хIуцIан Нажмутдинничив 
гьалав чеили. Илис сабабли бетаур 
ГIяли-ХIяжила халаси хIурмат леб-
ни, лебилра Дагъиста халкьли ил 
марварни, ил--ванзурбала хужаим, 
дурзамтала вегI, мас- хазна дучибси 
адам ахIи, мискин халкь гIеббурцуси, 
гIядатла динна агьлула вакил, гIя-
кьлучевси, сабурличил вяшикIуси ва 
маслигIятбарес балуси адам виъни 
багьандан.

I9I8-ибил дусла май базлизиб, 
граждан дургъби демжурси манзил-
лизиб, ГIяли-ХIяжини Узун-ХIяжизи 
ва Нажмутдиннизи аргъахъиб, са-
гаси правительстволичи къарши-
си илдала дяви сунени гIеббурцули 
хIейъни.

Алавчар кадиркути анцIбукьу-
нас бархьси кьимат бедес балуси ва 
челябкьлализиб се бетаэс асубира-
рал пикрибируси ГIяли-XIяжи Со-
вет хIукуматла къаршикартала ша-
йчи кахIейзур. Илини пикрибариб 
Деникинна, турканала, Англияли 
дархьибти гIяскурти имцIали урехи-
ла диъни, ва илдас къаршидеш дарни 
чараагарли биъни.

ГIяли-ХIяжини бархьли чебиули 
ахIенри Дагъистан пачала Россияла 
рягIятдешлизиб биъни, Дагъистан 
мутIигIли буахъес багьандан урус-
ла пачани гIяскурти кадатни, Да-
гъистайзиб биалли азирти адамти 
мискиндешлизиб, къарциндешлизиб 
хIербирули, илдала гIямрула даража 
дебали гIяшси сабни. Ил сабри Ахъ-
ушан ГIяли-ХIяжи большевикуначи 
къаршили кахIейзнилис цаибси са-
баб.

Дагъистайзив, хаслира динна 
агьлула ургав Ахъушан ГIяли- ХIя-
жи халаси хIурматла вегI адам виъни 
пикрилизи касили, иличи революци-
онерти башесбяхIиб. ГIяли-ХIяжичи 
бакIиб МяхIяч Дахадаев, Жалалутдин 
Къоркъмасов, МяхIяммад ТIалхIят, 
ГIялибек Тахо-Годи, СягIид Габиев, 
Нажмутдин Самурский ва цархIил-
ти революционерти. Илдани чула 
мурадуни ва кьасани иргъахъутири 

мискин халкь багьандан, илди па-
чала рягIятдешлизибад уббухъахъи, 
багьудиличи, арадеш гIяхIбиахъни-
личи, дурхIни абикьес шуртIри ва 
имканти гIердуцниличи дяхIчиаиб-
ти сари или. Школаби, больницаби 
абхьес, адамти хIянчиличил гIеббу-
цес ибти большевикунала кьасани 
дархьли чедаили хьалли, ГIяли- ХIя-
жини аргъахъиб сай бекIлил кьабул-
ли хIейъни, эгер Совет хIукумат дин-
ничи къаршили биалли…

Шайх-уль-исламла маслигIятличи 
лехIхIехъили, Дагъиста бурги Баку-
лизи арбякьунси замана пайдалаба-
рили, Нажмутдин Гоцинскийли Те-
мир-Хан-Шура буциб, илав сай халал 
ветаур.

Ил замана Узун-ХIяжи Ахъушан 
ГIяли-ХIяжичи дугьаизур, суне-
ла адамтира дураили, Лавашала ва 
ЦIудхъурла шимазирад гIяскур-
ти чедицIахъили, большевикуначи 
къаршиси Гоцинский гIевуцес Те-
мир-Хан-Шурализи вакIахъес. 

ГIяли-ХIяжини ил викIуси хIеба-
риб. Илис Дагъиста адамти цабехIли 
цабехI кабуршути дявти гIердуцес 
дигули ахIенри.

I9I8-ибил дусла апрельла I9-личиб 
ХIунтIена армияли Темир-Хан-Шура 
акьубатахъур ва илаб майла 2-личиб 
Уллубий Буйнакъский бекIливиуб-
ли Военно-Революционный комитет 
акIахъуб. МяхIяч Дахадаев Дагъиста 
военный комиссар вариб.

I9I9-ибил дусла майла 2-личиб ГIя-
ли-ХIяжила бекIдешлиуб Ахъушаб 
Даргала жамигIятла собрание бетаур. 
Иличив ГIяли-ХIяжи викIи:

– Нушаб Дагъистан берцахъес 
гIягIнили саби! Къазакъунира илди 
гIеббуцили бакIибти турканира гьа-
бяхъес багьандан нуша лерилра ца-
диэс гIягIнилира. КIел кьял лерсини 
ца бицили, кIел бархала хъу лебсини 
ца бархала бицили, ярагъ асая! Да-
гъиста азаддеш багьандан дургъули 
дебкIни гьалаб саби, чила биалра ра-
гIятдешлиур хIердиэсличиб!

Дагъистайзиб къиянси манзил са-
бри. Деникинна гIяскурти Дагъистан 
буцес ибси кьасличил чедухъири. 
Цашайчибад турканира бухIнабер-
хурлири. 

Илгъуна агилизив дебали хIяжат-
лири гIякьлучевси адам, суненира 
бархьси баркьуди гIеббурес балуси, 

Шайх-уль-Ислам ГIяли-ХIяжи  дубурлантачил гьуниваили.
Худ. М. Шабановли барибси сурат

гIямрулизиб бекIлибиубси мурад ар-
гъес ва ил сархниличи халкь бяхIчи-
аэс бажардивиркуси.

ГIяли-ХIяжини аргъахъиб, суне-
ла шайзибад сегъуналра валикиб-
деш биэс хIебирни дурабад бакIиб-
ти хъямчибачил, чулира халкьла 
лебдеш кебисути, зулмукардеш ди-
рути, адамти дин бузахъес хIебал-
тутачил.

I9I9 ибил дусла октябрьла I9-ли-
чиб Северный Кавказла ва Дагъиста 
Оборонала Совет акIахъуб. Илала 
центр сабри гьала-гьала Ахъушаб, 
гIур-Лавашаб. Илизи каберхуртири 
Дагъиста хIурматла адамти. Советла 
бекIлибиубси мурад сабри Северный 
Кавказла ва Дагъиста мер-мусали-
чирад Деникинна гIяскурти гьарахъ-
дарни, ил баркьудилизиб лебилра ца-
биахъни. 

Северный Кавказла ва Дагъиста 
Оборонала Советла председатель 
СултIан-СягIид Казбеков I920-ибил 
дусла мартла 5-личив турканани кав-
шиб. Большевикунани туркла 20 бур-
гъан буциб ва Казбековлис чеббицIес 
кабушес кьасбариб.

ГIяли-ХIяжини, ил баралли авара 
дахъдиур, турканани сагати цIакьа-
ни лерку, иткьяйдара бархибси Да-
гьистан гьатIира бирхахъу или буриб.

ГIяли-ХIяжила гIякьлучебдешли-
чила, сабурличила сунела пикри бу-
рули, СягIид Габиевли белкIун: «Бар-
калла биаб ГIяли-ХIяжис. Илини 
Дагъистан берцахъиб!».

ГIяли ХIяжила хаслира халаси ра-
зиагардеш акIуб «мижитуни дахъал 
лерну, илдала лугIи камбарес гIягI-
нили саби» ибси пикриличил мижи-
туни кьяпIдирес бехIбихьибхIели.

Илдигъунти анцIбукьуначи ГIя-
ли-ХIяжини дакIу-гьаргли къарши-
деш дагьахъур. ГIяли-ХIяжи гIеву-
цили, илала уркIила дард иргъули, 
ахъушанти I925-ибил дуслизир шила 
Советлизи дурадуркIути выбортачи 
хIябякьун ва илди детхIеур; Ахъуша 
школалис или хибти партаби хIеркI-
лизи лайдакIиб, шаригIятла законти 
датахъес тIалаббариб.

Просвещениела шайчибси Пача-
лихъла комиссияли школала хIекь-
лизиб хасси хIукму кьабулбариб. 
Илизиб иргъахъулри пачалихъли 
гьаннала гIергъи жавабкардеш диху-
ти хIедиъни дурхIнас динна шайчиб 
бяркъ бедлугнилис ва багьуди кай-
сахънилис.

Ихтияр батур дурхIни хъулиб 
кьуръай бучIахъес, илхIелира – ца 
мугIяллимли бучIахъути дурхIни 
3-личиб имцIали хIебиэсли.

Иличиблира гIяхIшайчи барсдеш 
атхIекIуб. Улкализир колхозуни ка-
дилзахъуси, кулакунала лебдеш ке-
басили, саби цархIилти мер-муса-
личи дурайуси манзил бехIбихьилри 
ва динна масъалализиб бузес замана 
аги. Адамтала, илкьяйдали, мижи-
тунала лебдеш зулмули кебиснили-
чилра динна агьлу кьабулбикес хIе-
бири. КьабулхIебикни аргъахъалли 
–динна агьлу кулакуначил цабиубли 
колхозуначи, Совет хIукуматличи 
къаршити бетарулри.

Дагъистан цархIилти мер-муса-
личил цугбуцибхIели, динна асар 
имцIали лебси мер сабри. ДагЦИК-ла 
председатель Нажмутдин Самур-
скийли xIисаббарили кьяйда, Да-
гъистайзиб динна агьлу (шуйхри, 
имамти, будун-кьадни, гIялимти 
ва мугIяллимти) цахIнабли 40 азир 
адамличи абиркулри, цархIилти ме-
раначиб ил лугIи дебали камли саб-
хIели.

Дагъистайзиб apaгIебли Северный 
Кавказлис динна гIилму делчIунти 
адамти хIядурбирутири. Дагъистай-
зиб багьуди касибти бахъал му-
гIяллимти бузутири Татарстайзиб, 
Башкириялизиб, гIяхIцад цархIилти 
мераначиб.

Динна черкад пачалихъли кьа-
булдирути законти челис-че чIума-
дикIулри. Ахъушан ГIяли-ХIяжис ил 
анцIбукь дебали децIигулри. Чичи 
дугьаизурли хьаллира гIяхIдеш бета-
рули ахIенри. 

I920-ибил дусла ноябрь базли-
зив Дагъиста автономия багьахъес 
вакIибхIели РСФСР-ла миллатуна-

ла къуллукъуназив узуси нарком И. 
В. Сталинни бурибсири: «Советское 
правительство динна шайчирти су-
алтази гъудурхIебикIар. ЦархIилти 
динанала адамтас кьяйдали, бусур-
ман дин бузахъутасра ихтиюрти ца-
гъунти сари. Совет хIукуматла пикри 
агара шаригIятличи къаршидеш да-
рес».

ГIяли-ХIяжичил бархбас бузахъу-
ти Дагъиста руководительти Жала-
лутдин Къоркъмасовли, Нажмутдин 
Самурскийли, ГIялибек Тахо-Годи-
ни ва цархIилтани бурусири дин бу-
захъниличил дархдасунти суалтазиб 
къи янбухъеси баркьуди хIебирар 
или.

Бусурман диннис уркIи-уркIила-
вад марси ва сунела гIямрула чебла 
диннис къуллукъбирнилизиб чеби-
уси ГIяли-ХIяжис дин батни сабри 
гIягIнисира. Илала бекIлил кьас аги 

большевикуначи къаршили кайзес, 
дин бузахъес ихтияр балтули гIер-
гъи.

Ахъушан ГIяли-ХIяжи – дубурлан-
ти-ургаб халаси хIурмат сархибси, 
хIялалли хIяниубси, адамтани суне-
ла дяхIлизирад нур ухули чедиуси, 
дахъал делчIунси ва халаси багьуди-
ла вегI, сабурла адам сайри.

Аллагьла кьадарличи чичивалра 
дебали вирхули хьалли, ГIяли-Xlяжи 
халаси хазнала вегI адам ахIенри, ва 
цархIилти кьакьабакIахъили, урхIла 
кебасили, сунес барес узуси ахIенри.

I930-ибил дусла апрельла 8-личив 
Ахъушан ГIяли-ХIяжи гIямрулизивад 
арякьун. 

* * *

I908 ибил дуслизиб Мавраевла ти-
пографиялизиб дурабухъунси Эр-
пелилизивадси Бибулатла уршили 
«Вавнала бахча» бикIуси жуз къу-
мукъла мезли дураибсири. Ил жузли-
зирти I6 бяхI Ахъушан ГIяли-ХIяжис 
делкIунти тулкнас хасдарили сари . 

Губдалан ХIяпиз-ХIяжини бел-
кIунси (I9I2 д.) тулкилизирад ца чу-
мал тугъ:

…Валибани кеввикIибил,
Устазуне кьабулбубил,
Маъзун (вирхуси) варес разибубил,
ГIяли устаз валиюллагь…

…Муридунас сай рухIгъуна,
Чарх бихIес мицIирдешгъуна,
Чус шарабла гIинизгъуна, 
ГIяли устаз валиюллагь…
Динна агьлулицун ахIенри ГIя-

ли-ХIяжичила чула пикруми дел-
кIунти…

Шайх-уль-Ислам Ахъушан ГIя-
ли-ХIяжичила гIялимтани, писа-
тельтани, жамагIятла хIяракат-
чибани делкIунти арагIерли жузира 
макьалабира сецад-дигара лер.

Устадличила писатель Ра-
жаб-ГIяли ГIямаровла «ЧердикIиб-
ти» бикIуси жузлизиб халаси по-
весть леб.

Философияла гIилмуртала док-
тор, профессор МяхIяммад ГIяб-
дуллаевла устаз ГIяли-ХIяжичила , 
илала гIямруличила белкIунси (I9I3 
д.) жуз «Эпоха» издательстволизиб 
дурабухъун.

I998 ибил дуслизиб «Юпитер» из-
дательстволизиб дурабухъунси жуз-
лизир лугIилашал бахъал гIялимта-
ла, революционертала, жамагIятла 
хIяракатчибала белкIани лер…

Нушани , журнал бучIантас, Ахъ-
ушала шилизивадси гIялим ГIябдул-
лаев ХIяжимурадла «Ахъушан ГIя-
ли-ХIяжи» бикIуси жузлизибадси 
белкI гьалабирхьулра. 

Расмия 
Кахриманова

ЧIянкIли табасаран мезличил

Нешли ну дукути кьар хахъес 
рархьибсири, ну биалли кIел назму-
личил чаррухъунра. Нуни кьарличи-
лара хъумхIертурра, или хIебарасри 
нешли наб диркахъи. Илини гьача-
малра наб назмурти дигахъни гIеб-
бурцуси ахIенри, илис ну арц лерси 
мерличиряхI рашахъес дигусири. 
Наб биалли кьарлизирти цIурцIба-
чила, заклизирти зубартачила лукIес 
дигулри. Гьай-гьайра нешличилара, 
нешличила имцIаливан лукIусири. 
Амма, юлдаш рурсбачил кьанси за-
мана бикайчи хIязли риркьули кални 
багьандан, яра шаладикайчи юргъ-
анна удир фонарик алки ручIули ка-
лунхIели, риругIер ну ритес рирни-
личила лукIуси ахIенри. Нуни илала 
разидешличила, наб бируси къай-
гъиличила лукIусири.

Нуни назмурти юлдаш рурсбази 
чедиахъутири ва илдани гапдиру-
тири. Нешлизи чедаахъибхIели мур-
талра: «ХIечи хъарси, хIянчи бирен», 
- рикIусири. 

Гьачам районнизиб бетерхурси 
поэзияла конкурсличир чедирикиб-
сири. Илизир бурибти поэтунани 
бутIакьяндеш дарибтири, амма цаи-
бил мер наб бикибсири. Илала чеди 
арцра гибтири - урегдарш къуруш. 
Наб илди дахъал арц сарри, илди 
нуни жузас харждарира. ИлхIейчи-
рад дахъал дусми ардякьун. Дила наз-
мурти поэзияла цаладяхъибти чумал 
жузлизи кадерхур, амма гьачамалра: 
«Расмия хIу пагьмула регI сарри. Та-
басаранна районнизирадси Ахматова 
сари», – или ну пикрихIерухъунра. 
Бетаурти табасаранна поэтунани ну 
гьарра шайчирад гIеррурцулра, наз-
мурти кадирхъяхъесра гIеббугьули 
саби, амма цацахIели ну пикрирулхъ-
улра: «Белики, дила пагьму агнили-
чила бурес урузкIули бургар»…

Нуни балуси ца саби, назмурти 
урус мезличи шурдатес хIерирулра. 
Назмурти шурдалтусилис ну баркал-
ла рикIулра, илини гапла хIянчи би-
рули сари, дила поэзия биалли бахъ 
дебали табасаранна саби. Гьарли 
марли, урус мезличи шурдатурти на-

Бушкулачила, уколтачила 
ва поэзияличила

КьабулдиркехIе, пачначила ва капусталичила нушани бакьибси саби. 
Амма сегъунти сарил бушкули? Се журала сарил начурби? Илдала мя-
кьлаб поэзияли се бирули? Се саби ишаб бетаруси? Селра -декIар бетаур-
си агара. ЧIянкIли нушала белкIла игит Расмия Кахриманова поэтесса, 
медсестра, биштIаси, футболла командала тренер, сабира урга–урга-
ди, се-биалра някълизи бикибсиличил (имцIаливан бушкайчил) урухби-
рес гIягIнити, цулби дирцахъес, бугIярхIели кьапIа чебирахъес хъумхIер-
тахъес багьандан. Гъамливан Расмияла табасаран мезличил делкIунти 
назмуртала жуз дурабулхъан. Жагьси писательницали сунела гIямру-
лизир мягIничерти секIайчила - поэзияличила, медициналичила, хъа-
либаргличила нушази буриб.

змурти делчIунхIели, илдазиб селра 
балхIебикибси баргес вирули ахIен, 
амма илдазир зера исиутра агара. 
Илбагьандан урус мезличи чумал на-
змуцун шурдатурли сари, гIурра шур-
датурли наб дигули ахIенра. Нуни 
балулра Расмия Кахримановала наз-
мурти делкIунтиван делчIес багьан-
дан чилилра табасаран мез хIерур-
къу, амма бареси агара. Чили-биалра 
делчIахъес назмурти лукIниличира 
ну рирхули ахIенра. Се сагаси бурес 
рирулра нуни дигайличила, хъали-
баргличила, адамдешличила - дила 
назмурти биалли илдачила сари. 
Адамтани илди масъулти, дила наз-
мурти агарлира, чус дигуси тяхIярли 
ирзу. Нуни лукIулра, сенахIенну хIе-
лукIасли дила уркIила бухIнаб бацI-
деш алкIан.

«Нушани кумекбарес кьасбарира. 
Амма хIедиубра»

– Нуни халкь бусахъулра, илба-
гьандан алапа кайсулра. Ил цархIил 
тяхIярли бурибси дила хIянчиличи-
ла пикри саби, ну анестезия бируси 
медсестра сарра. Бурасли, бекIлил 
тухтур ретаэс дигуси ахIенри. Гьан-
на биалли нешлис баркалла рикIулра, 
дила лерилра нургъби пикрихIе-
дарили, журналист ретаахъес ну 
хIератнилис ва медицинала шайчи 
ряхIчиаънилис. Цаибил курслизиб 
дебали къиянбухъун дахъал секIал 
уркIиличир дяркъес гIягIнили биъ-
ни. ГIур практика бехIбихьиб, нуни 
адамтас кумекбирес рехIрихьира, ку-
мекбирес наб дебали гIяхIбизур. БегI 
гьалаб укол бирухIели, хIейгеси ан-
цIбукь бетаурсири. Практикаличиб 
набзи гьаланачи бурибсири: «Прак-
тикаличирсини чус укол барили 
гьарил зягIипсилис хIейгахъу, илдас 
бекI тухтурли укол барни гIяхIбил-
зули бирар, илбагьандан уколти дир-
нилизир спортла мастер сархIеливан 
палатализи рухIнарулхъен». ХIера 
дила цаибси зягIипсиличи аркьулра. 
Палатализи рухIнарухъи хьарбиулра: 
«Чи сая ишав ГIялиев?». Юргъа уди-

бад гIяшси тIамала бикьулра: «Ну 
сайра». Ну дебали набчи ну рирхуси 
тухтур сархIеливан, иличи гъамри-
рулра, ва риругIер юргъан ахъбур-
цулра, ил биалли чIянкIули сай. Ил 
бара гьалав операция барили кибси 
уилри. Ну палатализирад ребшира. 
Ил юргъайчил кIапIра хIерили, хев-
сиван вархьватурра. ХIябал бархIи 
дикили гIергъи коридорлизив жи-
гарчевли къунзикIули чеваира. Ну 
чераили, разили вявикIули сай: «Сен 
гIур набчи рухIнахIерулхъулри». Ила-
ла гIергъи, практикаличир уколти 
хьунул адамтасцун дирира.

ХIянчиличил пашманти гьанбику-
нира дархдаси сари. Пандемияла за-
мана ну хIунтIена зонализир рузулри. 
Илаб дунъя убилчебируси тяхIяр са-
бри. Нуша хIебалуси изайчи хIядурли 
ахIенри. Нушаб кумекбарес дигулри. 
Амма дирули ахIенри… Нушазирад 
дахъалгъунти зягIипдикира. Коро-
новирусли адамличи дахъал секIал 
дяхIчииулри, нервыбази гъудурбиуб-
ли адам варсирулри, илизиб сунела 
гIямру дерцахъес гъира бетихъахъ-
улри. Нуни изала декIли чекайсулри. 
Заведующийлизи бурира: «ДВЛ - ла 
аппаратличи ну камаралтаба. Ар-
рукьяхъес ратаба. Ил набчи вявухъун 
ва ребкIахъес хIералтари или буриб. 
Ну изайзирад дурарухъунра, амма 
дусла рухIнарра дила хIяйчи хIе-
ракIира. Изала тIинтIбиубси замана 
дила хъалибарг, дурхIни багьандан 
кахси урехилизир сарри. Амма цаца-
бехIти зягIипти, гьачамцун ахIи нуни 
бебкIибтази халбарибти, гIяхIбирули 
чебаибхIели, набзиб гIяхIдешличи 
хьул ак1уб: «Мурт-биалра иш гIязабла 
муэр чебаркьян», - рикIулри. Ил гьар-
ли-марли чебарбякьун. ГIямрулизир 
илгъуна секIайчи гIур ряхIхIейгни-
личи рирхес дигулра. Ну рисулри гьа-
рил зягIипсилис нушани кумекбарес 
хIедирухIели. Набзи бикIулри: «Селра 
хIебирар. Бурсирируд. Дебали жагьти 
бебкIибхIелира паргъатли руэс ри-
руд». Амма нуни хIергъира, бурсихIе-
риубра…

«Неш, ну итурав? ИлхIели, 
ванзаличи кахIерицIахъури».

Наб дебали дила мез дигахъис. 
Дила мурул Азербайджанлан сай. 
ДурхIни хъулиб азербайджа, урусла, 
фарси мезли гъайбикIули саби. Дила 
мез биалли далули ахIен. Илгъуна ду-
келцIила анцIбукь бетаурли саби. Наб 
фарси мез дяркъес чебикиб. ДурхI-
ни, ну лерхIели, илди мезли гъай-
бикIес бехIбирхьулри. Гьанна фарси 
мезли нуни лерил секIал иргъулра, 
амма гъайрикIес рирули ахIенра. Ну 
гъайрикIес рехIрихьасли дурхIнани 
тIашиулра: «Неш, паргъатрии. ХIед 
дигуси бара, амма фарси мезли гъай-
марикIуд», - бикIули саби илди.

Дила хIябал урши леб. Назмурти 
лукIес гьалакбикIули ахIен. Ца кик-
боксингли виркьули сай, кIиэсил 
футболли, виштIасили нушаб ан-
цIбулкьахъули ахIен.

Илдачил наб бекIлил къиянни 
ахIен. Мурул къуллукъла хIянчили-
чив сай, бусягIят Ростовлизив сай, 
урга–ургади МяхIячкъалализи ва-
шар. ДурхIнани дудеш камли чей-

ули виъни багьандан набчил барх-
баси саби. Илдани набчи бирхауди 
бихьили саби, наб ил секIал дебали 
мягIничебси саби. Халал уршиличил 
дарх, сунес гIяхIрилзуси рурсилис 
савгъат асес дирехIе. Мурул викIули 
сай: «Илгъуна кIантIиси неш рируси 
ахIен. ХIуни ил дигутани виркьахъес 
валтулри». Гьачам се барибал урши 
гIяйиблизи викиб ва муруй буриб: 
«Ил бушкайчил витану, набчи видео 
бархьа, наб ил хIуни танбихIлава-
рили чеваэс дигулра». Касили буш-
калара иличи гъамриубра. Илини 
набзибад бушкала кебасиб, уммайра-
рили сунела хъуцIарличи ахъруцира. 
Спортсмен сай кьалли! ВикIули сай: 
«Набчи пяхърикIадли, хъуцIарли-
чирад ванзаличи кахIерицIахъури». 
Ил секьяйда витиша нуни? Чарухъ-
унхIели муруй се баралра, ил набчи 
хъарси ахIен. Дудеш тIалабкарси ви-
алли - дила мурул гьарли-марли ил-
гъуна сай. Илкьяйда нушала дурхIни 
руркъулра. Лерилра умцурли цугди-
кахъили.

Руслан Бакидов 



16

Дагъиста хьунул адам

ХъумхIертури…
Къумукъла мезли дурабулхъуси 

журналла редактор Умукурсум Арзу-
лумовна Мантаевачил I977 ибил дусли-
зир «Дагъиста хьунул адам» журналла 
редакциялизир рузес ракIес гьаларал 
ну тянишриубсири. Дудеш Дагъиста 
писательтала Союзла ответственный 
секретарь сайри. Илини Дагъиста те-
атртала сагали кадихьибти премъе-
рабачи сунечил рарх нура рикусири. 
Къумукъла театр наб дебали гIяхIбилз-
усири, нуни къумукъла мез хIедалули 
риасра, пергерти гIяртистунани – Ба-
рият Мурадовани, Саният Мурадовани, 
А.Акмурзаевли, Амир Кьурбановли, Д. 
Джетерени, Инесса Курумовани, Ай-
гум Айгумовли гъай селичила сарил 
иргъахъулри. Илар тянишрарибси-
ри ну, ахъли ахIенси, шалати хIулбар, 
кIантIити, пухIдикIути, делсунти гъе-
зла регI хьунул адамличил. Ил набчил 
мар–марли каризурли гъайрикIулри, 
амма илала хIулби дукаркIулри, ле-
рилра сари чераэс дигесири. ХIера ил 

Умукурсум Арзулумовна сари. ГIур дила 
узби илала уршбачил юлдашуни биъ-
ниличила багьурра, илала рурсиличил 
нуша дахъхIила юлдашуни детаурра. 
Кьанниван, редакциялизир рузухIели, 
пагьмучерси писательла, набчир хала-
си рархкьяла, бузери кьиматлабарира.

2024 ибил дуслизир Дагъиста Хал-
кьла писатель Умукурсум Арзулумовна 
Мантаева акIубхIейчирад I00 дус дик-
нилис хасдарибти далдуцуни жами-
гIятла ургар гьарзаси тяхIярли дура-
деркIиб.

Умукурсум Мантаева Хасавюртла 
районна Эндирейлизир, бахъли балу-
си, багьудичебси Давутовхъала хъали-
барглизир акIубсири. Илдала шел рур-
сира кIел уршира лебтири.

Дургъби дехIдихьибхIели, талихI-
чебси Давутовхъала хъалибаргличи, 
бахъал цархIилтачиван, ахирагарти 
балагь-кьадар дяхIчидизур: уршби 
дергълизи арбякьун, илабад чарбухъес 
илдас кьадархIебиуб. Илдала балгунси 



17

2 / 2025Юбилей

хъалибарглизир балагьла анцIбукьуни 
кадикиб. Неш ребкIибх1ели Умукур-
сум, хала нешли сунечи аррукибсири. 
Дургъби тамандиубли гIергъи, дудеш 
Арзулум «халкьла душман» сайливан 
туснахълизив вебкIниличила багьур. 
Хала нешли ил дергълизивад чарухъ-
унси АрслангIяли Мантаевлис шери 
редиб, илини балулри рурси шери ре-
дили фамилия барсбаралли «халкьла 
душманна» рурси риънила мугьур 
иличибад урбилзни.

Дергълис гIергъи АрслангIялини об-
ластьлизибси партияла школа белчIун 
ва ил райкомла цаибил секретарьли 
викIиб, гIур ил узахъес Москвализи 
вархьиб.

ДАССР-ла Верховный Советла Пре-
зидиумла Председательли викIибхIе-
ли, АрслангIяли МяхIячкъалализи ча-
рухъун. Итди дусмазир Умукурсумли 
педагогический институтла филоло-
гияла факультет таманбирулри. Бара 
гIямру гьардизурли сари или пикри-
бухъес балкьхIеурли лебай, илдала 
хъалибаргличи гIурра балагь-кьадар 
дяхIчидизур.

ГIямрулизиб гьаман бируси саби юл-
дашунала къушумлизи кабиибхIели, 
адамли уркIи гьаргбирули. АрслангIя-
личилра тяп илгъуна бетаурлири. Ила-
ла «юлдаш», жявлил кьясдешла кьял-
шубани кьацIусибси, сунела убяхIси 
баркьуди барес гьалаклири.

Дурутачи АрслангIяли вирххIеур. Ил 
хьунуйзи викIулри: «Секьяйда рирулри 
хIу илди хабуртачи лехIризес? Се вира-
ра набчила белкIес? Дила гIямру хъат-
личи кайхьибхIеливан халкьла гьалар 
ардякьун. Ну интернатлизив халава-
ира, училище белчIунра, учительли 
узира, районола заведующий ветаурра, 
вецIал дус ургъули калунра, финлян-
дияличилси, ЧебяхIси ВатIа дергъли-
зир бутIакьяндеш дарира, гьачамцунра 
ахIи вяхъира, шабагъатуни сархира»…

ДахъхIи агарли Верховный Совет-
ла Президиумла Председателла къул-
лукълизивад ил акьуватур, партияла 
учётная карточкализи выговор бел-
кIун. АрслангIяли «халкьла душманна» 
рурсиличи хъайчикайнилизив, сунела 
дудешла дахъал мераначир ванзурби, 

хIяйванти, кIел хьунул лернилизив 
гIяйиблизи уциб. Илини дергълизив 
алхунси юлдашла неш сарливан, «хал-
кьла душман» сунела хъулир хIерри-
рули сари или белкIири». (Умукурсум 
Мантаевани акIахъубси «ЧяхI–заблис 
гьалабси дуги» бикIуси романнизирси 
игитла сипат ил хьунул адамла сипат 
саби).

Умукурсум Мантаева Чирюртлизир 
хIеррирухIели, урзуси бархIи, хIянчи-
личирад ляркьухIели, дебали дуркьти 
палтарли регIриубси, някълизиб бер-
гарагличилси, урусла миллатла хьунул 
адам хIясибрариб. Умукурсумлис илис 
арц дедес дигусири, амма дедес хIериуб, 
рашес хIилхIи рируси хьунул адам ра-
хес багьандан хъули киб. Кьац1и руки 
гIергъи, хьунул адамлис аррукьес ди-
гулри, хIела гIямру заядарес дигули 
ахIенра рикIулри.

ХIербируси хъали биштIаси биалра, 
илини хьунул адам сунела хъулир ра-
турли, дергълизив алхунси АрслангIя-
лила юлдашла неш сари или бурибси-
ри.

Ил хьунул адамлис Полина Сергеев-
на бикIусири, илини гимназия таман-
барибсири, музыкала шайчибси багьу-
диличилсири. ГIур ил туснахърарили, 
вецIал дус туснахълизир калунсири…

МяхIячкъалализивад АрслангIяли 
Хасавюртлизи шила хозяйствола шко-
лала директорли вархьибсири. Ил аря-
кьунхIели, квартира гIекIили мугьур 
кабяхъибсири, хъалибарг кьакьализи 
дурабушибсири.

Бируси хIебалули Умукурсумли А. Д. 
Данияловличил – Обкомла цаибил се-
кретарьличил гьунираэс пикрибариб. 
Илини дурхIни больницализиб биъни-
личила, сунени биалли институтлизир 
пачалихъла имтихIян дедлугнили-
чила бурибхIели, илдас кIел хъалила 
квартира декIарбариб. Умукурсумли 
Данияловлизи суал бедиб: «Се багьан-
дан Верховный Советла Президиумла 
Председатель шила хозяйствола шко-
лализив узахъес вархьибсив. Иличи 
чедихьибти гIяйибтикIун черасили 
сари!?». ГIур бархьдеш кабизурсири – 
АрслангIяли багьуди бедлугнила ми-
нистрла заместительли катурсири.

У.Мантаевала цаибти хабурти, очер-
куни I957 ибил дуслизир «Ленинна 
гьуни», «Дагестанская правда» газета-
базир, къумукъла литературала «Гьал-
магъдеш» алманахлизир дурадухъун-
тири.

Мурталра бархьли башуси ахIенри 
Умукурсумла пагьмула гьунира. Илис 
чуйнара гъузгъалдириэс, гIяхIдешли-
чи хьул бердес, къияндешуни чекасес 
чебуркъуб. I958 ибил дуслизир ил «Да-
гъиста хьунул адам» журналла редак-
торли каратур.

1964 ибил дуслизиб Дагъиста жуза-
ла издательстволизиб У.Мантаевала 
«КIилизанти» бикIуси къумукъла мез-
ли белкIунси, дурхIнас хасбарибси, жуз 
дурабухъун. 

ГIергъити дусмазир дагъиста изда-
тельствобазир илала «Къалабаси жи», 
«Пикруми», «Цаибти хIеб», «Ванзала 

кьякь», «Дила зиланти» бикIути жузи 
дурадухъун.

У.Мантаева гIяхIцад халати пьесаба-
ла автор сари. «Шилизирадси рурси», 
«Зубарти», «Кьисмат», «ЯхI–ламус», 
«ГIинцбала унхъри» бикIути пьесаби 
къумукъла, кIарахъала, урусла теа-
тртала сценабачир кадихьибти сари. 
«Искусство» бикIуси издательстволи 
илала пьесабала жуз дуракаиб.

Умукурсумла гIергъити жузазибад 
ца саби, 20I0–ибил дуслизиб дурабухъ-
унси «Ардякьунти рурхIути дусми» 
бикIуси жуз. Илизир пикридарибти 
хабуртачил къяйли, автобиографияла 
очеркра каберхахъурли сари, сунези-
бра авторла бухIнала дунъяличила ва 
кьисматла къиянти бурхIначила бу-
рибси.

Ажа ГIябдуряхIманова

(романнизибад бутIа)

Умукурсум Мантаева 

ЧяхI–заблис гьалабси дуги

– Ца бара хьар дуб бирбасли, хIе-
ва хIядурли саби. Арали бурдаб дила 
рурси, – рикIулри Полина Семеновна.

– Сецад жагаси. Баркалла Полина 
Семеновна.

– Се рик1улри дила рурси, хIед бар-
калла, хIу лернилис - ца лерси дила 
гъамси адам.

– Нура ГIяммарра дергъ таманбиуб-
ли цаибти бузразир хъайчикадиира. 
Нушала мекъличир дам-дяд лерти 
ахIенри, - хIева сунечи умцули хабар 
бехIбихьиб Санияни. Итди бурхIназиб 
разидешличил барх адамтала уркIба-
зиб децIра лебалри. Хъайчикадиъни-
ла ишаралис я тIулкми, я цIуба хIева 
лерти ахIенри. КIелра гIярмияла пал-
тарчерлири, погонтира, дявилизир 
сархибти шабагъатунира, кIилалра 
дяхъурбира лерри. БегIтани, гъамта-
ни: «ХIушала се леба? ХIуша секьяйда 

хIердирутира или хьарбиуси ахIенри. 
БикIутири: «Шукру Аллагьлизи, ми-
цIирли чардиублира».

Машинала дядла тIамааур. Сания 
улкьайларад гьарракIиб.

– ГIямар вакIили сай!... – Полина 
Семеновна гъинчIризур. – Гьунираи 
муруйс!

Сания гьаргала дурарухъун. ГIя-
мар разиси хIяйчив сайри, масхурта 
угьулри:

– Чинара дила хьунул? Секьяйда хIу 
жагалирил!

– Бархьси ахIену, балбикили кьал-
ли, - мурулла гьалар ласрухъи Сания 
пишряхъиб. – Набра жагабилзули 
саби.

ГIямарли хьунул кIапIруциб:
– ХIу дила бегIлара жагаси сарри. 

Марли нуни хIевкьясли баришара, ну 
арукьясли хьунул урхIли арку.

– ГIямар МяхIяммадович, дигIян-
деш хIебиалли, бура чина сайрил ар-
кьуси? - хьарбаиб Санияни.

– ХIела мурул, райисполком-
ла председательла къулукъличи, 
цархIил районнизи шурвалтули сай.

– Гьа, хIебиалли мубаракирулри 
гьалмагъ Забитов, бузерилизив ахъ-
икIулри! Нуша хъумартурли район-
низив ласхIейкIес гъай биха. Нуни 
хIу валуливан, хIела цаибил мерли-
чиб бузери саби.

– ХIуни сарри илгъуна чеввикIиб-
си. ИкIаб жагадеш сабри - вацIурби, 
шараби, хивала вацIа.

– Хивала вацIа, вацIурби, шараби?! 
Илгъунара бирусив?!

– Дила игъбар биубли саби рай-
комла секретарь Мухтар Садикьович 
Мухтаров сай.

Цаибил секретарьла у бурибхIели, 
Санияла дяхIла ранг дарсдиъни ГIя-
марли хIясиббариб.

* * *

Райкомла цаибил секретарь Мух-
таровла халаси кабинет лебри. Каби-
нетлизирти лерилра секIал диубцад 
гIядатлати сарри: халаси стол, стол-
личиб телефон, бяхIличиб Сталинна 
сурат.

– Нушаб бузес балути, жигарчебти 
хIянчизарти гIягIнили саби. ХIу се-

гъуна частьлизив ургъули калунри? 
- хабарагарли хьарбаиб Мухтаровли. 
Политработникли калунси ургуд? Ил 
гIяхIси саби. ХIела хъалибарг лебу?

– Хьунулра уршира! МерлавиубхIе-
ли лебкис. Амма хьунуйс хIянчи…

– ХIянчи бургехIе, санигIят хIясиб-
ли чи сари?

– Тухтур, мегьла гьунила больни-
цализир рузули сари.

– Тухтурти нушаб гIягIнили саби, 
бусягIятла замана нушала больница-
ла бекI тухтур агара.

– Сания кьалли гIяхIси тухтур 
сари, амма илгъуна жавабкарси хIян-
чи барес риэсара?

Мухтаров кайибси мерличивад ай-
зур, ва ГIямарличи хIеризур.

– Чи бикIара хIела хьунуйс?
– Сания Арслановна, - пишяхъиб 

ГIямар. – Ну аркьяс, Мухтар Садикьо-
вич. 

ГIямарлис гIелавад Мухтаров вахъ-
хIи хIерикIули калун: «Сания илала 
хьунул сари! Илкьяйда буили!»

Кьяли-кьяйчил абхьибси улкьай-
лизирад дяхъибти жикьила ва дамла 
тIама хъули духIнадулхъулри, амма 
Мухтаровли селра бикьули ахIенри. 
Ил улкьайла кьасиличи хъаряхъили 
тIашлири. ХIулбала гьалар ардякьун-
ти дусмала гьанбикуни дакIудиуб. 
ХIера, дудеш гьаргалав разили къун-
зикIули, хъарбаркьуни лугули.

– ГIяли, чина сайри хIу вашуси? 
Набчи лехIизи, хIуни чармуни ма-
дирхахъид. Бакьирив, аргъирив? 
БиштIаси чарма хIякимтас саби. Эй 
хьунул адамти, хIуша селизи дар-
хилрая, гIяхIли бакIили саби. Пулав, 
чIишликIуни, держ кайхьая. ЦIику-
ри леркути бархьилрав, чина вашули 
хIела урши? - т1амадариб хьунуйзи 
Садикьли.

– ХIязлис сари хIела авара, аргъес 
дигули ахIенри ну се рикIулрал, хIела 
урши селичила гъайикIулил…

– ЛехIкахъи хьунул адам. ХIела ур-
шилис цIахбилзули ахIен. Секьяйда 
виуба илини дила дяхIлизи бурес: 
«Наб дигусиличи хъайчи кайрус». Чи 
сарил тухтур черрикIили сай, нушаб 

биалли хъа регI гIягIнили сари, рузес 
рируси, араси.

– ХIуни цархIилван бура, - хIед ур-
шилис хьунул гIягIнили ахIен, хъу-
лир рузуси хьунул адам сари гIягIни-
си, - кьудкьули дурабушиб хьунуй.

– Зй, хьунул адам, нуни се барес 
гIягIнилил бурес хIечи хъарси ахIен! 
– Някъбани гьакIикIули хъуливад 
дуравхъун Садикь, амма гьалакли 
хъули чариуб.

– ХIеръа хIела уршиличи! Чи сари 
илини кибси… Сен хIу тIашлири, ду-
раруша ил хъулирад. ХIуни илкьяй-
да хIебарадли, нуни чедиахъис или-
зи хъа унабурхI, илгъуна цIахдеш 
нуни чехIейсис. ЦархIил цIикурличи 
бархьибтири, илини биалли цархIил 
кили сай!

Мухтарли сунес ригахъуси рурси 
хъули арацIахъиб. Неш раргес къяй-
цIухъун, илис нешли сай гIевуцили 
дигусири. Лайла, лебилра къужба-
рили, жагьилтас гьаларизур, кIелра 
кIапIбуциб ва иб:

– Дила дурхIни талихIчерли диаба. 
Мухтар, дила урши, хIед ригахъуси 
нушабра ригахъехIе. Иш юрт Санияс 
сунела юрт бетааб. Аллагьли хIушаб 
талихI, диги кьадардараб.

– Сунела юрт бетааб! ХIела хьунул 
абдалриубли сари, сунени буруси ба-
лули ахIен. Ил тIашаая, - вявъиб ду-
дешла рузини.

– Ураризи гьунчирад! – ч1умали ка-
ризур Лайла. – ЦIикури хIела хъули 
кили ахIен.

– Рати ил! – ургавхъун Садикь. – 
ГIяхIлачи хIеръа, - иб рузизи. – Их 
биалли ракIибсиван аркьян. Лерилра 
сек1ал нуни гьунчидуршис…

* * *
Арапат хъулир къунзрикIулри: 

унзаличи гъамрирулри, гьалакли 
чарриубли, улкьайларад дура хIер-
рикIулри: «Сен вахъхIи тухтур агар-
сив? Пякьир дила урши цIали игу-
ли сай. – ГIясили мура дудешличи 
хIеръиб. – Баргили кайэс мер. Суне-
ла хахла тIамали урши усахъес вал-
тули ахIен.

– Ну усаунра ургус, - иб Садикьли, - 
ишабси гьавала къипдеш. ГIяндикес 
асубирар. Абхьа улкьай. Иш такьа-
лизир хIуша секьяйда хIердирулра? 
Жявлил юрт асес гIягIнисири! Мух-
тар чариубли ахIену? Чина сая ил ва-
шуси?

– ХIебалас, - жаваб бедиб Арапат-
ли, сари биалли пикрирухъун: «ХIела 
хъулив уибси виадри…»

Ахирра зангъла тIама аур. Ара-
пат унза абхьес дуцIрухъун. Мухтар 
ухIнавхъун ва хьунуйчи хIерра хIеи-
ли, хъуливяхI арякьун.

– Дудеш вакIили сай! – иб Арапат-
ли. – Беркеси кабихьишав?

– Сен тIашлири, дудешлизи 
вакIахъес бура.

Садикь урши левси хъули, гъин-
чIизурли ухIнавхъун. Столличи 
кайхьили сунени делкIунти, духъ-
утIдиубти кагъуртала бекIа чебаили 
уркIухъун.

– Ишди се кагъурти сари? ХIуни 
илди чинарад адитIунри? Гьанна чум 
дус ардякьи!

– Аргъес дигулра чинаб сабил 
бархьдеш ва къяна. ХIуни набчи 
фронтлизивхIели Саниячила дел-
кIунти дархьтив яра къянби сарив?

– Бархьдеш дигулрив?...Нуни лебси 
секIал сабри белкIунси. Чи сарил хIе-
ралули, хIуни ил дила юртлизи кири.

– ХIуни балули ахIенри, нуни ба-
лулри ил чи сарил…

Уршиличи ласяхъили, илини ук-
темли иб:

– ИшбархIи хIела лебси даража-
лис хIу дудешлис баркалла викIес 
гIягIнили ахIену? Гьанна хIу чи-би-
алра ахIенрину, райкомла секре-
тарь сайри. Лебил районна бекI 
сайри.

– Дудеш нуни балулра чи сайрал. 
Наб хIези цархIил секIал хьарба-
эс дигулра. Гьаннара вирхес вирули 
ахIенра Санияни…

– Мухтар хIуни дахъал секIал да-
лули ахIенри. Гьанна иличила багьес 
хIед гIягIнили ахIен. ХIела челяб-
кьлаличила наб пикриухъес гIягIни-
лири.

– Гьандиркур, дудеш, лерилра 
гьандиркур. – Мухтар даимиуб: ХIу-
ни хIябал бархIи дигIянбарили, гIур 
чебаахъибсири телеграмма. Наб 
къул лукъбируси частьлизи чарухъес 
гIягIнилири. Дергъ бехIбихьиб, Са-
ния хIушачир ратурли ну арякьунра.

– ГIе ил нушачир калун. Гьачам 
илала суратуначил барх нуни сурат 
баргира.

Мухтар дудешличи гъамиуб:
– Сурат? Сегъуна сурат? Чила?
– Чила? Чила? Илиник1ун лебта-

зибад дигIянбирулри. Чизилра чеби-
ахъули ахIенри. Дила хIулбани чера-
ира дурабитIи иличи хIеркарикIули.

«Илини нушала, Мухтаровхъала 
жинс цIахбарили сари!», - гьандикиб 
Мухтарлис дудешла кагъарлизирад-
ти гъай.

– Дудеш, чи сайри ил? ХIуни ил ва-
гьуррив?

– Вагьурлицун ахIенну, илис гьа-
лавра нуни ил гIяхIил валусири. Ил 
лесхозла директорли узусири, ил тус-
нахъвирухIели нунира бутIакьяндеш 
дарибтири. ХIябцIану верхIрализив 
халкьла душман сайливан ил ару-
кибсири. Буржуазияличил вархва-
сунси миллатчи. Ил турканачил 
вархвасунсири. Иргъулрив, ил…

– ХIу чичила гъайикIулри. Чи сай-
ри арукибси?

– Чичила гъайик1усира? Санияла 
дудеш Арсланханничила.

Мухтарли дудеш хъуцIрумазивад 
уциб:

– Санияла дудеш?! Се саби хIуни 
барибси! ХIуникIун илала у нясде-
шличил гъудурбарри. ХIуникIун 
лукIулри, илини…

– ГIе илини Мухтаровхъала наслу 
цIахбариб. Нуни хIечи илкьяйда бел-
кIунра.

– Ну биалли цархIил секIайчила 
пикриухъунра, илбагьандан фронт-
лизибад белкIунра: «Набчи хIерли 
марууд. ХIела талихI барга». Дудеш, 
хIуни ну дунъяличи акIахъубра. 
Бура, се багьандан, дила гIямру кера-
сирил?...

Нушазибад цацабехIтала дубурта-
зир хала дудешунала дирути юртани 
кали сари. Илди цаличи ца мешути, 
шурмази дархдасунти сари, илдала 
бухIнала черикIлала жагадешли-
чилси ахIен - илаб пайдачебдеш, бу-
захъес гьаммаддеш лерил секIайчиб 
гьалаб чебиули бирар. Гьарил сагали 
алкIуси хъалибарглис юрт лушуси-
ри, лушухIели чуни дузахъути ле-
рилра гIядатуни пайдаладирутири. 
Лерилра секIайчивра, хъа дайлабси 
тIай ва шурмачил бархбасунси бяхI 
кабуцибти усурбани, хIяйранира-
хъули сай.

Урца тIайчи, сунесра мякьила тIал 
или ируси, дебадирутири бурхала 
духьби, бурха кахIедикахъили илини 

дихIутири. Ил тIал мурталра тама-
шала, чузиб халаси мягIнала бухIна-
буц лебти някьишли белкIунсири. 
Някьишлизир дахъал ишараби лер 
- арадешла, наслу бухъахънила, са-
бухъ халабикIахънила, дегIнуби ахIе-
радирнила, ва царх1илтира. Иларти 
дархибти някьишли, хъули лябкьуси 
вайдеш, агибси хIули чеббулкIахъу-
ли, чархIебухъеси мерла арбикути-
ри. Лерилра къияндешуназибад юрт 
уцахъусири.

Илала дурабадра хъа дайлабси тIал 
яхIла, ламусла, хIурматла ишара са-
бри. Дубуртазирти юртаначи гьача-
малра мегь чедирхьути ахIенри.

Гьалабван ца хабар бакьира. Ле-
билра хъалибарг унра шилизи мекъ-

Гьаларла юртаназирти рухI

личи арбякьи саби, унза урца къяр-
даличил гIекIили сари. Хъа бегIти 
чарбухъунхIели, саби лебсиван къяр-
да лебал, тIайзир биалли сагали да-
рибти къел лер - чили срил, дусмала 
гавли берхьурси тIайзир, ял-кьама 
арцахъурли, дуцIли аркьуси урчи-
ла сурат барили саби. Урчила сурат 
цIябси тIайзиб цIубли дек1арбулхъу-
ли саби. Се багьандан илгъуна сурат 
чили барилил хъа вегIли, бахъхIи 
хIебалули калун. ГIур якьинбиуб, тяп 
илгъуна урчиличир хъа вегIла рурси 
аррукес дигуси жагьси адамли, суне-
чи пикри бяхIчиаахъес дигули сурат 
барибси биъни. Ил анцIбукь жагаси 
мекъличил таманбиуб. Xъа вегIлис 
сунела хIурмат калахъес багьандан 
ханжулти дугахIедарили гIямал бе-
таур.

Хъа дайлабси тIай бегIтази ишара-
бачил селичила-биалра бурули бу-
или саби. Гьачам, юлдаш рурси хала 

нешличи дубурла шилизи гIяхIлад-
ли рякьун. Дайдуги, сегъуна сабил 
паргъатагардешли релхIехъун. Хала 
нешли балга-дугIя дучIулри. Рурси 
гIурра рускаун, савли биалли, хъулри 
лушутала кьукьяличил Сибирьлизи 
узес арякьунси хала нешла вишIта-
сигъуна урши машиналичив бехIем-
цIлизи викили вебкIнила хабар 
бакIиб. Хала неш биалли, дай дугила 
замана тякьбухъунси, хъа дайлабси 
мякьи-тIалла тIамали чераргъахъ-
илри. ТIякьбухъунси тIал бухIнабад 
шалали ухулри. «Илкьяйда тIал тIя-
кьбухъунсири дявлизив, Чехослова-
киялизив дила дудеш кавшибхIели. 
Нушани дудеш алхниличила балули 
ахIенри, тIай биалли балулри...» - 
илди дугьби тикрардирули хала неш 
гьачам рисулри, гьачам рулгулри.

Сульгият Булгаева

Мурталра уркIиличи башусири, 
сунела гIямрулизир цархIилтачила 
гIяхIси гъай бурес гIелумхIерилзуси 
дила нешличила ца гьачамалра су-
нечилара белкIес лайкьсири кьалли, 
или. 

Савли неш сунес дигуси хIянчи-
ла, редакциялизи раэс гьалакрикIар. 
БархIехъ рурсбачи зянкърикIар (ур-
шби биалли, сунечил ца юртлизиб 
хIербирути саби), сенахIенну гьа-
рахътачила пикририкIар, гьарилли-
чила уркIи кьакьабикIар.

ГIяхIси хабарла бакьес гьуцIли ри-
рар: жагаси баркьудиличила, хIялал-
си бузериличила, чихъти сархибде-
шуначила. Сегъуна-биалра гIяхIси 
адамличила, мягIничебси анцIбукь-
личила бакьибхIели, сунела дигуси 
«Бархьдешла гьуни»-лизиб чебета-
ахъили белкIунси макьалалис мер 
бургу. ГIямрула гьундуразибад бархь-
дешла гьуни чеббикIили, сарира ила-
рад хIялалли, кагили, кабизалачерли 
ганзрикIар.

Ил дила неш сари - Маллаева 
ПатIимат ШяхIбановна, «Бархьдешла 
гьуни» газетала бекI редактор, Дагъ-

иста рурибси культурала хIянчизар, 
яхIчерси дубурлан хьунул адам.

Дила нешла бузерила гьуни 18 дус 
риубхIели бехIбихьибсири, райком 
КПСС-ла машинисткала къуллукъ-
личибад. ДГУ-ла филологияла фа-
культетлизи заочно карерхурли, ил 
цазаманализир «Ильичла гьуни» 
(гьанна «Бархьдешла гьуни») газета-
лизир селькорли рузес рехIрихьиб-
сири. Илини «Ленинна байрахъ» га-
зетализира сунела декIар-декIарти 
белкIани ва макьалаби дархьес ба-
жардириркусири.

1982 ибил дуслизиб пагьмучер-
си журналисткала белкIаначи «Ле-
нинна байрахъ» газетали (бусягIят 
«Замана» газета) пикри бяхIчиаиб 
ва Ахъушала, Лавашала районтазир 
собкорла хIянчи дирахъес хъарбариб. 

Гъал дус ПатIимат Маллаевани 
илаб хIянчи бариб. Илини гIяхIцад 
пергер дубурлантачила бучIантази 
буриб, дахъал анцIбукьуни, халкьла 
гIямру, илдала челукьути масъулти 
ахъдуциб, дархибдешуначи пикри 
бяхIчиаиб. Къиянти суалти арзес гьу-
ни кабихьиб. Гьачамра, гьанбиркур, 
тукейзи рухIнарухъунхIели, илабти 
адамтала ихтилатлизибад нешли ца 
пулан хьунул адамли убай рурси де-
бали вайтIа хIеррирниличила, ин-
житрирниличила багьурли сари. Ит-
мадан рархьли иличи рякьи, бурили 
сари: «ХIуни их риштIасиличи, неш 
ребкIили гIелар калунси рурсиличи 
иманагардеш дакIудирадли, нуни га-
зетализи белкIи, хIу цIахкарирахъ-
ури», - или маймайрариб ил хьунул 
адам. Марлира, унрубани неш рякьи 
гIергъи рурсила биса камдиъни, жага-
ти палтарличил ил регIрарни хIясиб-
бариб. 1990-ибти дусми сарри, улкара 
бехъубли, хIукуматлира биштIатачи, 
цIуръабачи пикри бяхIчихIейуси за-
мана. Закон хIясибли масъала арзес 

Сахаватси уркIиличил, 
малхIямти хIял-тIабигIятличил…

Ил риштIахIейчирад тух-
тур ретаэс хьулрикIусири, ункъ-
ти багьудлумачил мединститут 
таманбарибсири ва Россияла ме-
дицинала гIилмуртала академияла 
Дагъистайзибси центрлизи рузес 
ракIибсири. Медицинала ва юри-
спруденциялара ургар дахъал бел-
гили ахIенти мерани лерниличи 
илар шакрикиб. Медицинала пра-
вола масъулти арзес дигули юри-
дический факультетлизи ручIес 
карерхур. ГIур Диана Рашидхано-
ва вецIал дус ДГУ-лизир граждан-
ское правола кафедрализир рузули 
калун, илала дурабадра правола 
шайчиб кумекбируси центрлизир 
«Юридическая клиника»-лис бекI-
деш дирули калун. Ил центрли, 
къи яндикибти халкьлис правола 
шайчиб матъал кумекбирусири. 
Илаб кумекбирули студентуни бу-
зутири, илдала бузери преподава-
тельтани къелгIеббикусири. Суне-
ла бузерилизиб халкьличил бируси 
хIянчи бекIлибиубсили бетаурхIе-
ли, ил следственный комитетлизи 
рузес аррякьун.

– Дугьабизуртазибад гьаман 
дикьулрив: «ХIушани селра бирули 
ахIенра», - ибти гъай?

– БархIила бухIнар чуйнара иргъ-
улра. ГIядатла адамтаницун ахIен 
нушачи се хъарлил хIебалуси, юри-
стунанира бархли иличила балули 
ахIен. Следственный комитетли 
УПК-ла I5I ибил статья хIясибли, 
декIарси даражала уголовное де-
лоби хIердирути сари: декIти, им-
цIали декIти такьсирти, сарира 
балугъла хIебаибтала шайчирти ва 
чуни, булугъла хIебаибтани дариб-
ти. Нушачи хъарли сари къуллукъ-
ла хIянчиличибти адамтани дариб-
тира. 

– ИлхIели се бирулри?
– Биэс гIягIниси тяхIярли ру-

зулра. Кабинетлизивад чилра ду-
рауршули ахIенра, паргъатли 
аги-кьяйда иргъахъулра. Адамли-
зи чебаахъес гIягIнили саби нуша 
мурталра илала шайчир диъни. 
Нушани Следственный комитет-
ла академиялизир, психологияла 
шайчирти мурхьти багьудлуми 
кайсулра ва гьарил даражализир 
секьяйда дузес гIягIнисил балулра. 
Мисаллис буралли, гIярзаличил 
вакIибсиличил варх висес асухIе-
бирар, сецад къиянси анцIбукь-
личила илини бурули виалра. 
БетхIеруси секIайчи хьуликIахъ-

Следственный комитетлизибси 
хIянчила хасдешличила

Сахъли вии! Медициналичи дигили хIу следственный комитетлизи кес 
асубирар. Илкьяйда бетаурли, халкь кьабулбируси ва документуначил 
гIеббурцуси отделлизи, инспекторла къуллукъличи Диана Рашидханова 
кибсири.

нира бархьси ахIен. ИлхIелира 
авара агарли кайили гIярзали-
чил вакIибсиличил ихтилатикIес 
асухIебирар. Адам сунела челукьу-
силичил, бирхаудиличил вакIили 
сай. УркIи иргъес гIягIниси биъ-
ни гьанналис чилилра уббяхъи-
ли ахIен. Илбагьандан мурталра 
«бяргIибси бекIличил», «сахъси 
уркIиличил» дузулра.

– Ишар рузуси замана селичи бе-
гIлара цIакьли уркIрухъунри?

– Дагъистайзиб булугъла хIе-
баибтала шайчир дирути такьсир-
тала масъала дебали челукьусили 
бетаурли саби. Мисаллис бурасли, 
булугъла хIераибси рурсила шай-
чиб кабикибси такьсир. Рурсила 
неш судлизи дугьарилзули ахIен. 
Халкьли иличила багьалли рур-

си шери хIеку или урухкIули сари. 
ХIейгеси биалра, илдигъунти ан-
цIбукьуни гIяхIцадла кьадарлизир 
дирули сари.

– ХIед сецад замана хIяжатби-
киба, илдигъунти анцIбукьуначила 
бурухIели паргъатли рирес?

– ВецIну хIябра дус рузухIе-
ли, гьанна селилра уркIхIейура 
или пикририкIулра. Амма гьарил 
дурхIнала шайчиб кабикибси такь-
сирли рачарирхахъулра, илдигъун-
ти адамти лебни цIахбилзули саби. 
Дила някъби руржули ахIен, бала-
гьла анцIбукьуни муэрли чедиули 
ахIенра. Амма илдигъунти адамта-
чи гIясирирулра. Ил шайчив варси-
эсра хIейрар.

– Халкьличи дирхалаагарли хIер-
рикIан риубрив?

– СанигIят хIясибли адамлизиб 
алкIуси барсдеш набчи къячхIе-
бикун. Ну уркIигьаргси, адамтачи 
рирхуси сарра. Амма набчи гъамти 
адамти дугьабизурхIели бусягIят се 
балбуцес гIягIнилил пикрибирис, 
илдас кумекбарес гIягIниси мер-
личи зянгъдирхъис. Илаб тамаша-
бизеси ца секIал леб, набчи кумек-
барахъес дугьабилзули хIебиалра, 
набчил ихтилатбаресцун дигули 
биалра ну паргъатли руэс рирули 
ахIенра, адам дугьавизурли гIергъи 
кумек хIяжатли саби или пикри-
рикIулра, санигIят сунела мерличиб 
батес вирули ахIен, ил вегIличил 
кавлули саби. Бурес чебиркур, хъу-
лирти вайти-гIяхIтира хIянчиличи 
дашули дирар, мисаллис бурасли 
унрубани зянгъдирхъу: «Нушала 
хъулиб хIябал сягIят хутI агара, се 
баришара». «Ну хIянчиличирра, 
диргала мадулхъадая», - рикIес ри-
рули ахIенра. ХIянчиличи кариибси 
цаибси бархIиличирад узи-урши-
лис, балу-бирхутас кумекличи му-
зарулхъес бурсириублира. «АнцI-
дукьира хIуша наб», - рикIес рирули 
ах1енра. Бархьли бурасли, илди наб 
анцIбукьи ахIен. Румсулра, гьай-
гьай, цацахIели гIясира рирулра.
Амма бархIиахъайчи чумал адам-
лис кумекбарес бетаурли биалли, 
бархIи дугIли арбякьи ахIен.

– Адамтала цIябти баркьудлума-
чил урга–ургади къаршииркухIели, 
илдачи бирхауди калахъес секьяйда 
вирули?

– Селра тамашабизеси агара. Ду-
нъяла тарих балес гIягIнили саби. 
Гьамадти замунти гьачамалра лер-
ти ахIенри. Гьар сагали алкIуси на-
слуличил дарх гIяхIти дарсдешуни 
алкIутири. Илкьяйда ахIен викIес 
хIейрар. Гьанна нуша хIердируси 
заманара гьамадси хIебиалра, гьа-

рилли сунес дигуси барес вируси 
замана саби или пикририкIулра. 
Багьудлуми касес адамли къиян 
кабирхьули виалли, илала лайикь-
ти гIямрура детарули сари. Нушала 
регион сегъуна сабилра пикрибарес 
чебиркур. Дагъистан гIур сабигъ-
уна агарси мер саби. Нуша дахъал 
миллатунарси, дахъал динани су-
незирси жамигIятлизир хIердирул-
ла, ил нушала игъбарлизи халба-
рес чебиркур. Нуша бахъал журала 
адамтачил дарх гьаладяхI дашулра. 
Иличирли нуша мурхьти, декIар–
декIарти детарулра. Бахълис ил-
кьяйда гьарбилзули ахIен. ВегIла 
уркIилизир адамтачи диги калахъ-
ни дебали мягIничебси масъала 
саби. ЦархIилван нушала дурхIни 
гIяхIти бетаахъес хIедирехIе. Ил-
кIун нушани арзес гIягIниси бегIла 
гьалабси масъала саби.

– ХIела дурхIни илкьяйда бяркъес 
бетауру?

– Дила ца рурси сари. СанигIят 
хIясибли юрист сари, амма дурхIна-
чил рузули сари, илди ЕГЭ-личи 
хIядурбирули сари. Илини школала 
дурхIнас интеллектуальный клуб 
акIахъубли сари. Илдас брейн-рин-
гли биркьес дигули саби. ДурхIнала 
бегIтас ил гIяхIбизурли саби, дурхI-
ни клублизи бикули саби. Ну рази-
лира дила рурсилис илгъуна хIянчи 
гIяхIбилзниличи.

– БегIла гIергъиси суал. Хала неш 
юрист, неш юрист, рурсила рурси 
акIалли илра юрист ретарару?

– Ил халараибхIейс, гьанна ну-
шаб гьанагарти санигIятуни дакIу-
дулхъан, гьанна лерти биалли де-
тахъес асубирар. Набчи хъарси: 
рурсила рурси гIяхIси, араси, та-
лихIчерси ретаахъни саби.

Руслан Бакидов

Таркьу шагьарличила бурахIелли, 
ил Дагъиста бекI шагьар сабри, саби-
ра бяхIругличиб, шурмачилти ахъти 
дубуртала ургаб мерлабиубси. Илди 
шурмачилти дубуртала чедиб диркьа 
сабри, хIяйван-къача гIяйдикIахъес 
гьамадси авлахъ. Шурмазирад пар-
чдикIули урунжуни сарри, сарира 
шагьаркадли тIягIямли тIамали дир-
кьули кадухъунти. Мерла адамтала 
яшавличила ва бекIахъудиличи-
ла бурули, немецунала посланник 
ишкьяйда викIули сай: «Жагьти 
рурсбани чула гъез авцIали чури-
лизи думхулри, сарира бекIличирад 
суркадухъунти, илди дебали рази-
бирутири нуша къячдикили, чурми 
дуйгIухIели». Олеарийла белкIани 
бегI гьалар ахIенкъи дучIути, илди 
тугъачи пикри бяхIчихIеира. Сен 
авцIали чури? Таркьулизиб авцIали 
рурси бикIуси жявхIелла хазартала 
гIинизличила-пирличила бакьала-
личил бархбасунси вара? Сари-сарил 
Ирчи Къазакъла : 

Нешла уркIи галгала хIячмигъуна, 
Дургар, илди сунела авцIали???
ибти дугьби уркIиличи дакIиб. 

Нушала манзилла поэт Бадрутдин 
МяхIяммадов викIусири: Кьисматла 
дагьес хIейэсти авцIали гьуни. Хал-
кьла мухIлила творчестволичи пи-
кри бяхIчиаахIелли, хабуртачи, бура-
лабачи ва багьирабачи, илаб авцIали 
лугIи чуйнара къаршибиркур. Маса-
ла, игитлис авцIали гьунарра камти 
сари. 

Дагъиста халкьанани акIубхIейчи-
вад авцIали бархIи дикайчи виштIаси 
чеахъес лайикьли ахIенсилизи хал-
бирусири, авцIали бархIи виубхIели, 
бегI гьалар бекIла гъес лугIутири, 
бурни хIясибли, вебкIибсила рухI 
авцIали бархIи кавлан, авцIалиэсил 
бархIи ил гьаникахъес цахIнабир-
кур. Дагъиста цацадехIти мераначиб 
дегъти дусмазир заб дарахъес хIеркI-
лизи авцIали къаркъа лайдикIу. Хал-

кьла хIуребабази авцIали бургъан 
бурцу. 

Исламла диннизибра лугIурбазиб 
авцIали лугIи чеббикIибси саби. Ван-
заличив инсан ва цаибил идбаг Адам 
(гI.с.) сунезивад акIахъубси башни 
авцIали бархIи балшусири, Аллагьла 
вакил (с.гI.в.с. ) Дурхъаси кьуръанна 
аятуни сунечи дархьибхIели, авцIали 
дус виублири. Хьунул адамли авцIа-
ли жумягI виштIаси канилав вихIу. 
авцIали бархIила бухIнаб илала чарх 
умубирар. Кьуръайзиб Аллагьли 
авцIали лугIи хIяйна гьанбуршули 
саби. Муса идбагли (гI.с.) Тур дубур-
личир авцIали бархIи деркIни, иу-
дейти авцIали дус чаркабикIни ва ил-
кьяйдали иш гIергъиси аят: нушани 
адамличи чебигьунра сунела бегIтас 
гIяхIдеш бирахъес. Нешлис ил кани-
лав вихIес ва варкьес къиянни биъ-
ни багьандан. ВиштIасилис раили ва 
михъирличивад чеввердайчи 30 баз 
духъяндилтIан. Халаваили, авцIали 
дусла гIямруличивхIели, ил викIар: 
Кьудратла ВегI, хIуни дила уркIила 
баркалла каберхахъа набра дила бе-
гIтасра баибси гIяхIдеш багьандан, 
наб кумекбара хIу разивиэсти бар-
кьудлуми дирахъес . Наб гIергъи че-
алкIутира хIуни бархьси гьуйчибад 
бяхIбара. Нуни хIела гьалар тавбади-
рулра (аль-Ахкаф сура, I5 ибил аят). 

Марлира, авцIали дус - адам-
ла гIямрула байхъала гьуни саби. 
ДекIардеш агара, иш дунъяличир 
деркIес гIурра сецад дусми калил. ав-
цIали дусла гIямрула бурхIнала кьа-
нила чебхьла гьаргбарили, гIямрула 
мягIналичила пикриухъес ва сунела 
баркьудлуми цархIилван кьиматла-
дирес инсан вехIирхьур. 

Неш, дудеш, бегIти, дурхIни ибти 
дугьбала мягIна мурхьбирар.

Алав ГIялиев

Тарихла гIилмуртала доктор, профессор, Россияла ва Дагъиста гIил-
муртала Урибси хIяракатчи, культурала ва гIилмула шайчир Россия-
ла премиябала лауреат, «Гъалмагъдешла» ва «Республикала гьаларти 
сархибдешуни багьандан» ордентала кавалер, Дагъиста тарихличила 
дахъал хIянчурбала автор – Амри Рзаевич ШихсягIидовла у нушала ре-
спубликала ва лебилра улкала дурабра машгьурси саби. Амма илала хьу-
нуйчила, вайтира гIяхIтира дарх дуртIули верхIцIали дусла гIямру дер-
кIибси, гьарил шайчивад мурул ахIеравируси хьунул адамличила гъамти 
адамтаницун саби балуси.

ГIямрула рархкья 
ШихсягIидова (Давыдова) Рея Сер-

геевна Ленинградлизир акIубсири. 
Ил, уркIила дигиличил, Дагъистан-
лан ретаурсири.

Илала дудешла у Георгий сабри. 
Рурси авал дус риубхIели бегIтала 
гIямрула гьундури декIардикиб, ду-
деш улкалис чараагарли гIягIниси 
завод тIашбатахъес вархьиб, неш би-
алли Ленинградлизир рузули калун. 
Кьанниван, нешла мура у, илала ду-
дешла у бетаур.

ЧебяхIси ВатIа дергъ бехIбихьиб-
хIели шуибил класслизир ручIулри. 
I941 ибил дусла сентябрьличибад фа-
шистунани алавбуцибси Ленинград-
лизиб, кахти гаши-дягIила яни бер-
кIиб. I942 ибил дуслизир гьаланачир 
Сталинградлизи, гIур душман Волга-
личибси шагьарличи гъамиубхIели, 
Удмуртиялизи Воткинск шагьарлизи 
аррукиб. Илаб 17- ибил школализиб 
белчIуди даимбариб, школала газе-
тала жавабкардеш дихуси редактор 
ретаур. Фашистунани алавбуцибси 
Ленинградлизирадти илала гьанби-
куни «Дергъли цIухдарибти дурхIя-
деш. Дагъистан 1941 – 1945 дус. Гьан-
бикуни» бикIуси, 2015 ибил дуслизиб 
дурабухъунси жузлизи кадерхахъур-
ли сари.

1944 ибил дуслизир Рея Ленин-
градлизи чаррухъун. Ил дуслизир, 
чедибдешличил имтихIянти дедили, 
Ленинградла Пачалихъла универси-
тетла Востокла факультетла, Турци-
яла отделениелизи ручIес карерхур. 
Гьаланачи илис, юлдаш рурсиличил 
рарх, Лебилроссияла художественная 
Академиялизи, Ленинградла живо-
письла, архитектурала, скульптура-

ла институтлизи карерхес дигусири. 
Амма рурсбази хIушаб иша кадерхес 
жявли саби или багьахъур. Унра-
личиб, Васильевский островличиб, 
лебсири гьатIира машгьурси, ЛГУ-ла 
Восточный факультет, рурсби ила 
каберхур ва востокла мезани дяркъес 
пикрибариб.

Илар, Востокла факультетлизир, 
кьисматли гьарахъси Дагъистайзи-
вадси, Амри бикIуси гIулухъа урши-
личил Рея тянишриахъуб. Амрира, 
сунела машгьурти хала–бегIтала гьу-
ни буцили, гIярабла мез дяркъес пи-
крибарили, Северьла тахшагьарлизи 
учIес вакIилри.

Ишар илдани, хабарла востокла 
шайчибти гIялимтазирад багьудлу-
ми кайсулри.

1951 ибил дусла майличиб Рея Довы-
довани «Гьаннала заманала Турция-
лизир миллатунала тяхIяр-кьяйда» 
бикIуси дипломла хIянчи чедибде-
шличил бетерхахъур. ХъумхIертурси 
август базла бархIи, институт таман-
барибтас, шадлихъла аги-хIяйзир 
дипломти дедибхIели, Амрили Реязи 
гIямрула рархкья ретаахъес, рарх Да-
гъистайзи ракIахъес тиладибариб. 
Пикрирулхъас, - иб Реяли. ГIелабил 
бархIи сягIят II-личиб, КIялгIяла 
майдайчиб къаршибикес вягIдала-
биуб.

Абзур дуги Амри усхIеун. Русули 
ахIенри Реяра. Бурибси заманали-
чивра гIяхIцад гьалав, жагьси урши 
Реячи хIерлири. I5 минут ардякьун. 
«ХIякьули рургар… ГIурра тIашил-
зас», - пикрумазиври урши. БиштIа-
си кьачIа някълизи буцили, жагь-
си урши сягIятличи хIерикIулри. 

Арукьес пикрибарибхIели, бахъал 
цалабикибтала ургаб, сунечиряхI 
ляркьуси Реяла бекIличибси, тяниш-
си хIунтIена кьапIа хIясиббиуб. Биле-
туни асес, мегьла гьунила вокзалли-
зи арбякьун. Илди 68 дус талихIчебли 
барх хIербиуб.

Рея Даудовала гIямру кIел бутIа-
личи дутIиб: Дагъистайс гьаларти ва 
Дагъистайзирти гIямруличи. Илини 
гьанбиркахъули сари: «Гьар поезд 
тIашаибхIели мерличибти халкьли 
беркеси бихулри: кьацI, белхьунси 
гIяргIя, гидгури, дукути кьар. Прово-
дницали бара муридарибти чяй лу-
гутири. Дигуцад чакар аги. Нушала 
гIурхIейс мяхIкамдарибти деркести 
лерри. Илкьяйда нуша «Белиджи» 
станциялизи даира.

Амрили, бегI гьалабси яргализир, 
Рея нешличил - Ханум ШихсягIи-
довачил тянишрарес, сай акIубси 
Кьасумкентлизи киб. Илди чебаили 
Ханум-бах рисирииб, илди талихIла 
нургъби сарри. Кьудкьути нургъ-

би илини даарицад кертIилри. 1930 
ибил дуслизив, 37 дусла гIямруличив, 
илала мурул Рза ШихсягIидов, ара-
деш бихIнила Дагъиста цаибил нар-
ком, итил дунъяличи арякьунсири. 
1942 ибил дусла кьанси гIебшнилизиб 
фронтлизибад цаибил цIудара кагъар 
бакIиб. Дергълизив, игитла бебкIали, 
илала халалгъуна урши, лейтенант 
Аскер алхниличила балахъулри. Ле-
бил ши бисули яс барибсири. Дусра 
хIедикили, кIиибил цIудара кагъарра 
бакIиб. Игитла бебкIаличил, ургавси 
урши Атем алхири.

Рея Сергеевнани гьанбиркахъули 
сари: «Ханум Агъамирзаевнани ну 
дигиличил кIапIруцили кьабулра-
рира, аррукили бусягIят хъали чеба-
ахъиб: «Иша хьурарии ва хIериии», 
рикIулри. Савли Ханум-бах хIян-
чиличи аррякьун, ил Кьасумкент-
ла больницализир медсестра сарри. 
ХIянчиличи кайънила къуллукъуни 
арзес Амрира арякьун. Хъулир ну-
цун калунра. Наб анцIхIебукьахъес, 
хIерисахъес унраличи хъаррарилри, 
иличила багьурси ну гьатIира риси-
риира. Дила нешли набзи бурибсири: 
«ХIу хIейгахъули риадли, вайтIа би-
алли къалабали урракIи!». Наб цаиб-
си бархIиличибад ШихсягIидовхъала 
хъулиб гIяхIлири.

ХъумхIертурра, бегI гьалар дер-
кунти лезгибала чуднала, кьацIла 
бизидеш. Наб илди дебали бизиагиб-
тири. Карихьес гьалар нуни чудула 
бутIа букусири, ну ряхIятрирусири ва 
паргъатли русусири. Гушти дергъла 
ва дергълис гIеларти дусмани илгъу-
на асар бирулри.

БахъхIи агарли жагьси хъалибарг 
МяхIячкъалализи гечбиуб. Гьалана-
чи биштIаси хъали буциб, гIур жа-
гьти гIялимтас биштIаси уркьлала 
юртлизиб хъали декIарбариб. Ил-
дачил барх юртлизи хьурабиуб Ле-
нинградлизибадси цархIил жагьси 
хъалибарг Владимир ва Валентина 

Котовичхъали. Илдани Дагъистай-
зиб археологиялис хьулчи кабихьиб-
сири, ва машгьурти археологуни бе-
тауртири. 

СССР-ла гIилмуртала академияла 
Дагъистайзибси жагьси филиаллис 
гIялимти гIягIнилири, нушала белкI-
лизибти жагьти гIялимтани даимлис 
чула гIямру иличил дархдасахъун. 
Реяни, СССР-ла гIилмуртала акаде-
мияла Дагъистайзибси филиалли-
зиб 40 дус хIянчи бариб. Пенсияличи 
аррякьи гIергъира иличил бархбас  
къябхIебердахъиб.

Рея Сергеевна ШихсягIидова дахъ-
ал гIилмула статьябала автор сари, 
«Бузерила ветеран», «Санкт-Петер-
бург 300 дус биънилис» медальта-
чил, «Алавбуцибси Ленинградлизиб 
хIербиубтас», «Ленинград фашисту-
назибад азадбатахънилис» бикIути 
ХIурматла лишантачил, ХIурматла 
грамотабачил шабагъатларарибси 
сари.

Университет таманбарили гIергъи 
Амрини ва Реяни чучил бучIули, вос-
точный факультет таманбарибтачил 
бархбас къябхIеиб. Илдала ургаб ул-
кализиб ва дунъяличиб машгьур-
биубти гIялимти леб. Илдачил барх 
бучIутазибад 20 адам алавбуцибси 
Ленинградлизиб хIербирули калун-
ти саби, 9 адам фашистуначилси 
дергълизиб бургъули ордентира ме-
дальтира сархибти саби. Кьисматли 
илди декIар-декIарти шагьуртази 
арбукили саби, амма лебилра илди, 
гьачамцун ахIи, гIяхIлас дяхI шаласи 
Амрилара Реялара юртлизи хьура-
биуб, дергълис гIергъити чула жагь-
деш гьандикахъиб, гьарбизуни ва ра-
зидешуни дарх дутIиб, Дагъистайчи 
диги чучил дарх ардухиб, ва гьатIира 
гIяхIладли баши.

Амри Рзаевичли ва Рея Сергеев-
нани 68 дусла гIямрула гьуни барх 
хIербирули ахъиб. 20I9 ибил дус-
лизив Амри Рзаевич ахиратла хъу-

ли арякьун. Лерилра илди дусмазир 
Рея Сергеевнани мурул гIевурцуси-
ри. Илини сунела хъа анкъи ванали 
бихIусири. Амри Рзаевич машгьурси 
гIялим, востокла тарих руркъян ве-
таънилизиб, илцадра дахъал жузи, 
гIилмула хIянчурби делкIнилизиб, 
нушаб Дагъиста тарихла унза гьарг-
дарнилизиб Рея Сергеевналара, кам-
ли ахIи, пай бургар или гьанбиркули 
бирар. Муруйс ил бархьси гьунчивад 
викуси зубарили ретаурсири.

СягIид ХIяжиев,  
Россияла журналистунала  

Союзла член 

Юлдашличила 
гъай

Тамашали делшунти сари ишди 
гIямру. Нушала юлдашуначила, 
илди мицIирли лебалли, гIяхIси 
гъай бурес урузкIулра. Илди даим-
лис бетахъахъибхIели, баришдиэс 
хIейгулра ва илди нушачил лебалхIе-
ливан гьанарули саби. Ну рирхулра 
ва дебали риштIахIелира рирхусири 
рухIла бебкIаагардешличи, чилилра 
ва селилра ну рирхаахъес хIебирар 
къел-хIерзи агарли нуша тамай де-
тихъниличи.

Селичила саррав ну? ГIуррара, 
секьяйда нуша урузкIулрал юл-
дашличила цалис цали гIяхIси дев 
бурес , гьарли-марли нушаб дурхъа-
ти адамтачил малхIямли дирес. 

Ишдус пагьмучевси писатель, пу-
блицист, телевидениела хIянчизар, 
дила гIяхIси юлдаш ва варх узуси 
Гъа зимяхIяммад ГъалбацIов 65 дус 
вирусири. Сунела творчество бегIла-
ра вавали бяхъибси манзил ил нуша-
чивад декIси изай арухиб. Ил халаси 

бетахъри сабри миллатла вещание-
ла директорли сайси РГВК каналлис, 
сунела передачаби дебали дигахъути 
кIарахъантас ва арагIебли Дагъиста 
литературалис, урус мезли илала 
творчестволичил тяништи дахъал 
миллатунар Россияла халкьлис. 

Илини марти юлдашдеш дузахъи 
ва илкьяйдали хIерра вирусири. Ил-
гъуна сайри гьар секIайзив: гIям-
рулизив, гьалмагъдешлизив , ди-
гайлизив ва творчестволизив. Наб 
гьанбиркули саби, илала душманти 
лебтири биалра, мухIлила бугаде-
шли, масхаралис ахIи, чи-дигара 
илини гьимукIахъесра вири, илди-
ра балли пахрули биркьи. Нунира 
иличи пахру бирусири. Гьачам нуни 
иличи зянкъдяхъира ва ира: «Гъал-
бацIов, ну хIечи пахрули рицIилра!» 

Илини бусягIят гьар секIал аргъиб 
ва суайчил жаваб чарбатур:

«ХIуни дила жуз белчIунрив, Ха-
мис?!»

Наб илала творчество дебали ди-
гахъис. УрхIмешуахIенси, пагьму-
чебси ва сунечицун хасси. Илини 
мурталра пахру бирусири Лев Нико-
лаевич Толстойла бузерила чекай-
зурдешличи, сайра илкьяйда лукIес 
чекалзусири, художествола произ-
ведениебицун ахIенну, гьар бархIи-
ла передачаби далкьарахъниличира 
балли.

Гьачам нуни илала ца передача 
шурбатес кьасбарира , илала пикру-
мала кагибдешли ва гъайла уста-
дешли тамашариахъубра. ИлхIели 
нуни аргъира мурул адамти гIяхIил 
лукIни. Илини гIяхIси багьуди касиб 
ДГПУ-ла художественно-графиче-
ский факультетлизиб ва Москвала 
Горькийла уличилси литературный 
институтлизиб. Илав учIухIели, илис 
МяхIячкъалализивадси Эдгар По 
или бикIутири. Ахъли бучIухIели, 
белкIла стиль хIясибли классикала 
чиди–дигара автор белгиварес вири. 

ГъазимяхIяммад – литературала 
шайчибси Дагъистан Республикала 
Пачалихъла премияла лауреат, «Да-
гъистан Республикала культурала 
урибси хIянчизар» сайри. 

Илис адамти дебали дигахъи. Инса 
къиликъуназибад илини бегIлара 
кьиматлабируси цархIиллис гIяхIдеш 
барес дигни сабри. Иличибра ахъси 
селра агнилизи халбирусири. 

Ил викIусири: « Адамла багьа ил-
цадла саби, сунени сецад бедес вира-
рал ва иличиб халаси биэс хIебирар.»

ГIяхIси бебкIаличи хьуликIуси-
ри. ВикIусири, гIяхIти гIямруличи 
хьулхIейкIули, гIяхIси бебкIаличи 
хьуликIес гIягIниси саби или.

ТамяхIкар хIейри, мас-давлаличи 
гьуцIхIейкIи. 

Шалати ва жагати гIямру деркIиб. 
Сунечил ва сай-алавтачил бархь-
дешгIевси вири. ШалкIуб къаркъа 
хIебихи. Сай вегIти пикрумазив, 
баркьудлумазив ва творчестволизив 
азадси вири. 

Дила юлдаш ГъазимяхIяммад 
Гъал бацIовли тяп сайгъуна пергер-
си, ахъси даражала ва жагаси твор-
чество нушаб батур. 

Хамис Шамилова

Дамкьурти ца-чумал бархIила 
гIергъи, хIеблагъуна бархIи бакIиб. 
БерхIира, мургьи-шиннизи удибяхъ-
ибсигъуна бухъуцIа, лебилра ван-
за цакьяйдали ванабаресван закиб 
кIайбизурлири. Илала нурани азир 
шайчи тIинтIдиуб. БерхIила ванати 
нуранауб биштIати дурхIни хIязтази 
ахъилри. 

ХIянчиличи аркьуси дила уркIи 
разилири: ванаси бархIи, закиб уху-
си БерхIи, биштIати… лерилра секIал 
гIяхIси гьав бакIахъес гьаликIли де-
тарулри. Галгубачирти цIаван духъу-
цIдиубти кIарачи хIеррикIулра, илди 
кам-гьамси дягIлира зерзердирули 
дирар, гьаннара, галгаличир калес 
чузиб ихтияр агарли, ванзаличи ка-
дикес хIейгули ита-иша дулкIулри. 
Наб илхIели лебилра тIабигIят жа-
гасиван бизур, алавла эркиннири. 
БусягIат урусла машгьурти шиирта-
ла – Пушкинна ва Тютчевла гIебш-
ниличила делкIунти назмурти гьан-
дикиб, илди уркIиличир делчIунра. 
Гьав гьатIиралра гIяхIбухъун. ХIера-
гу, марлира, сегъуна манзил буилил 
гIебшни: жалдирхъути ва пишдирхъ-
ути. Юртла мякьлабси парклизи 
хIерризурра. Агь, илабси тIабигIят! 
ИшбархIи бегI гьалаб БерхIи бухъун-
хIеливан, лебилра парклизибяхI ду-
цIлири…

Ита-ишара хIерризурли, ну хIян-
чиличиряхI ратрихьира. Ца тяхIярли 
уркIи хIилнабиркьули саби. ХIянчи 
гьарбилзниличи рирхулра. Набчил 
барх бузуталара гьав гIяхIил биъ-
ниличила, илдалара хъалибаргуни 
ара-сагъли диъниличила жяв-жяв-
ли илдазибад аргъес дигулра.

Ну гIелар ратурли, пача хьунулван 
жагали къунзрикIуси гIулухъа рур-

си гьалакарухъун. Жагати куц-кур-
цIала регI иличи пикри бяхIчихIеэс 
хIейри. Жагали регIриубси, лайикь-
си жураличир дяхI жагадарибси, ил 
гьарли-марси къуймур сарри. Ил на-
бчирад ца гIяхIил тяйдирикиб. Гьу-
ни байбяхъили ил аркьулри. Хапли 
багьарбиубси дурала улкала маркала 
автомашина «шявгь» - или шулум-
бухъун. КIел-хIябал бархIи урзули 
биъни багьандан ванзара гьачамлис 
берубли ахIенри, мер-мерличир кIув-
ри сарри. Балу-балули машинали-
чибти бекIбяхъунани ил рурси бекI-
личирад кьяшмачи бикайчи нясти 
шиннизи гIеларикахъиб. ГIяк-гIяк-
бикIули, някъба гьакIбикIули, маши-
наличиб «арцур»…

Ну рурсиличи гъамриубра, се бу-
рили паргъатриахъишал хIебалули, 
пикририкIулра. Ил дебали децIаги-
ли рисулри. Вайси риалри уркъяла 
хIебарили хIеруиши. Илини биалли 
уркъяла баресра балули ахIенри. Ба-
реси хIебалули дадкризурлири. Нуни 
децI багьахъурра ва нясти шин пал-
тарлизи духIнадикайчи хъули чар-
рухъахъес ва илди умударахъес мас-
лигIятбарра.

Буун дила гьав, хIянчиличи рукье-
сра балли иштяхI бетахъаиб. ГIебш-
ниличи гьимидухъун. Сагадан Пуш-
кинра Тютчевра гьанбикиб, илдала 
назмуртала дегIлара къуймурти ту-
гъи гIурра тикрардарира… ИшбархIи 
илди мицIирли биалри, сегъунти 
назмурти делкIишира или гьанби-
киб. Илдала заманакIун иномаркаби 
лерти ахIенри, чули халаси къиян 
катхIебихьили дикибти айгъиртачи 
абиибти къачагъунира хIебурги?!

ПатIимат ВяхIидова

ГIебшни…
(Хабар)

Айида  
Примова-Караханова

«Самур» илгъуна уличил сайри 
валуси сагати гьалмагъунани ва ба-
ришдеш агарти къаршикартани. Сай 
акIубси МяхIярамкентла районни-
зибси хIеркIла у, ургъаннис чеули бе-
таурлири.

– Уршиличилси бегIла гIергъиси 
ихтилат гIергъити дугьбачил та-
манбиуб: «Лерилра гIяхIли сари неш! 
Совещание таманбиубхIели хIечил 
гъайкалхъас». Ил бетаурсири 2023 
ибил дусла июльла II-личиб I5 сягIят 
30-ли минутличиб, - бурули сри Айи-
дани, анцIкьили дицIибти хIулбачил 
нушачи хIеррикIули. Наб гьанра аги, 
кIел сягIятла ухIнав ил каршнила, 
илгъуна пикрира хIебакIиб. вайла 
хабарра лебтачибра кьанни багьур-
ра. Лебилра шантани багьурлири. 
Нуни бургъантас дархьес, кьарла чяй 
исулри. Уршиличил ихтилат барили 
гIергъи хъулирад дурарухъунра, гъа-
гулти чедакIиб, чяхI–заб дариб, ил 
замана ил алхун ургар.

Мурул юлдашуначил вацIализив 
сайри, шадибгьуни бирули, чедибдеш 
багьандан стаканти ахъдуцилри, ба-
лухIеливан илав мурул висивиилри… 

Ну хъули чаррирулри, вявла тIа-
ма-гьама дакьира, чинарад сарил 
гьаланачи хIергъира. ГъамриубхIели, 

хъа гьалаб къалабаси кумекла маши-
на. Наб гьанбикиб, хъубеш неш ба-
гьандан кибси бургар, ну багьандан 
кили буилри. Юрт халкьли бицIили 
саби, лебил агьибикIули саби, авхъес 
мер агара. Ну рирххIеурра, кIел сягIят 
гьалаб нуни уршила тIама бакьира. 
Уршиличи зянгърикIес рехIрихьира, 
илала жаваб аги, бархбас бузахъуси 
начальникличи тIамадарира, илини 
кахси хабар марбариб. «Ил чинава» 
-вяврикIулри ну. Иличил варх къул-
лукъбирусини жаваб гиб: «Абадай 
Айида Руслан дила гьалав сай…»

Ит урши гьаннара кьакьаикIули 
сай, набзи ил хабар бурниличи. Дила 
уршили верцахъибси урши наб неш 
викIули сай, - биса тIашиули бурули 
сари Айидани.

– Балагь лябкьниличи шакдеш ле-
брив?

– Ил бархIи аги. Дус гьалав, урши 
отпускличи вакIибхIели дергъ тебси 
мерличи хIевкьяхъес тиладирикIи-
ра. ХIуни варкьили офицер айкьур-
лири, цархIилти бургъанталара не-
шани лебти саби, илдала дяхIличи 
ну секьяйда хIерикIиша, викIулри. 
Илини даим тикрарбирулри: «Ну 
чархIевхъес хIейрус»… Илала палтар-
ла дулгъаличи: «Узулра узи», - бел-

«Спецназла неш»
Ихтилат гIядатласи ахIенри. Айида Примова–Караханова – СВО–ла 
игит Руслан Примовла, Росгвардияла спецназла офицерла, «Самур» бикIу-
си че уличилси майорла неш, урши агариънила анцIкьиличила, сунела дард 
чекасес гьамадбиахъес дигули цархIилтас кумекбирес рехIрихьниличила 
нушачил ихтилатбарес разирикиб. Илала урши, хасси хъарбаркь таман-
бирухIели, Запорожъела областьлизив игитла бебкIаличил алхунси сай.
Нуша илис баркалла дикIулра нушачил гьамадли ахIенси ихтилат бар-
нилис, дирхулра илини дурибти чучи бакIибси къиян чекасахъес цархIил-
тасра, нешанас, хьунрас, рузбас, зимла манзиллизир даимлис чула гIямру 
дарсдиубтас, кумекли дирниличи.

кIири. Илкьяйда нушани урши гьу-
нивватурра. 

Балагьлис гьаларти бурхIназиб 
Русланна бекI бяхъили муэр чебаи-
ра, тяп сунес бургIяла чегибси мер 
сабри муэрлизибра бяхъибси. Бяр-
гIибси майъали ряхъили чераргъира. 
ИлхIели дила уркIили балагь лябкь-
ни балулри…

Урши агарвиънила децI хъумартес 
вирули ахIен. Ил децIличил ну хIер-
рирус дила гIямру кадерхайчи.

– Секьяйда бетаурлири анцIбукь?
– Иличил барх къуллукъбирута-

ни буриб, нушала гIярмияла дявила 
частьла командирти лебси мерличи 
ВСУ-ла шайчибад ракетабачил цIа 
чекьурлири. 20 минут дикибхIели 
цIа чекьурси мерличи Руслан саиб, 
иличил барх тухтурти ва бяхъиб-
ти гечбирутала кьукья лебри. Къа-
ршикартани гIурра цIа челкьни ба-
лули, илини зараллизи бикибти 
урехи агарси мерличи гечбарахъес 
буйрухъбариб, сай биалли чариубли, 
сунечил калунси кьукьяличил варх 
бяхъибтас кумекбирес вехIихьиб. 
ГIямрулис урехи лебниличи хIерхIе-
или, бяхъибти кIел бургъанти урехи 
агарси мерличи дурасиб. Илдас уре-
хи агни багьурли, сай гIурра чариуб, 
илав кьадубазив кьяшлизивад вяхъ-
ибси ургъан варгиб. Илала жан дер-
цахъиб.

– Уршилис виштIахIейчивад офи-
цер ветаэс дигусирив?

– Ил дебали вархьсири. Спорт 
дигахъусири. Школализив ункъли 
учIусири. Руслан хъалибарглизив ха-
лал сайри, нушала кIел рурсира леб. 
ГIибратливиэси урши, къайгъичев-
си, жавабкарси узи… Офицер вета-
эс виштIахIейчивад хьуликIусири. 
20I0-ибил дуслизив Пермлизибси 
миллатла гвардияла дявила инсти-
тутлизи, техникаличил гIеббурцуси 
факультетлизи учIес керхур. БелчIу-
ди хъараахъурхIели, отряд техника-
личил гIеббурцуси взводла коман-
дирла къуллукъличи Астраханьнизи 
вархьибсири. Авал дус къуллукъба-
рили гIергъи спецназла чердикIиб-

ти палтар дихахъес ихтияр сархиб-
сири. Кьукьяла командир сайри, 
СВО-лизир, цаибси бархIиличирад, 
бутIакьяндеш дирулри. Къуллукъуни 
дузахъухIели дакIударибти гъабза-
деш ва игитдеш багьандан Гъабзаде-
шла орденничил шабагъатлавариб-
сири.

Капитан Примовли «Азов сталь»-
лизиб буцибти кIел азирличибра 
имцIали ясиртала вецIну кIира ко-
лонна гьунирдатуртири. Ил къиянси 
хIянчи чедибдешличил таманбарни 
багьандан, илис заманалис гьалаб, 
майорла звание бедибсири.

Айида Примовани буриб Руслай 
сунечиб къуллукъбирутас кумек-
бирниличила, алхунти бургъантала 
гъамтачил бархбас бузахъниличи-
ла, нушала улкаличил дархдяхъиб-
ти мер-мусаличибти даршути халкь 
гIеббурцниличила. Руслан къиян-
дикибсила мякьлавад шулумухъес 
хIебирутазивадсири, къияндешуни 
чедаибси ургъан сайри, чула хъали-
баргуни, юрт-муса детахъибти дар-
шути халкьлис вирусигъуна илдас 
кумекбирусири. Гьаннара Айидачи, 
илала муруйчи Русланни кумекба-
рибти даршути халкьличирад бар-
каллала кагъурти дашули сари.

– Дила урши барх къуллукъби-
рутасра, Запорожьела халкьлисра 
дигахъулри. Илини дурхIнас, бахъ-
ал дурхIнала бегIти хъалибаргунас, 
бухънабас кумекбирулри. Молочан-
склизир илини сунела чердикIибти 
къиликъуни чедаахъиб. Ил районни-
чил, гьанна лебилра Дагъистай барх-
бас кабизахъурли саби, илабти хал-
кьлис кумекбирули саби. Илаб Руслан 
хъумхIертнила уркьули баршили 
саби. Марковкинхъала хъалибаргли 
Руслан имцIаливан гьануршули сай. 
Илдала гехIел дурхIя илини къайгъ-
иличил гIеббуцибтири.

– Россияла гIярмияли нуша 
азаддатахъурхIели, украиналигIеб-
ти адамтани нуша урухдирулри: 
«ЯхIбарая, лябкьян хIушачи закон-
на бегIти, хIял баладая илдала», 
- бикIулри. Хабарагарли нушала 

администрациялизи, кегIебси, ша-
лати дяхIличилси урши айцIули сай. 
Илис «Нушала Самур» дикIутири. 
Русланнизир урусла ургъанна бе-
гIлара гIяхIти къиликъуни: мардеш, 
адамдеш, адаб-хIяя минадиублири, 
- буриб Юлияни къаршидикибхIели. 
Юлия Осипенко шила администра-
цияла бек1 сари.

Нешли лерилра уршила секIал 
ахIерли дихIули сари. Русланна хъа-
ли сай хIерирухIеливан, селра бар-
схIебарили лебал.

– ГIе илала хъали музей бетаурли 
саби. Селра лайбикIули ахIенра. Наб 
идкьяйда гьамадли саби. Ишаб ила-
ла тIем лебал. Палтар илис дигахъуси 
одеколонни тIемдикIули сари, - къи-
янси гьигьбалтули сари нешли. – Иша 
лерил секIал дучилра, цаибти тетра-
дуни, цаибти суратуни, гьалар-гьа-
ларти шабагъатуни, «талихIчерти» 
хIевни, телефон, документуни, кIел 
Гъабзадешла орден, спецназла кьа-
пIа, иличи ну ахIенси чилра къячи-
кахъес валтуси ахIенри…

Гьанна Айидани СВО-ла бургъан-
тас кумекбирули сунес паргъатдеш 
бургули сари.

– Исулра продуктуни, дармунти, 
цархIилтира чараагарли хIяжатдир-
кути секIал, илди нушала уршбачи 
дурхьулра. Рирхулра, лебилра нушала 
уршби чедибдешличил арали, гIяхIли 
чарбулхъниличи, - чIумали бурули 
сари Айидани. 

Гьаларван ил сарира Запорожье-
лизи рякьун, уршили къайгъиличил 
гIердуцибти хъалибаргуначил гьу-
нираиб, дурхIнас савгъатуни духиб.

Айида Русланничил къуллукъби-
рули калунти уршбачил гьунириули 
сари. Илди гьарил чули бархьибси 
видеолизиб: «ЧеббирцIехIе «Самур» 
багьандан», - бикIули саби.

Росгвардияла майор Руслан Примов 
сунела гъамтала, барх къуллукъби-
рутала, Запорожьела халкьла уркI-
базив, лебилра Дагъиста халкьлара 
уркIбазив даимлис мицIирли кавлан.

Виолетта Ратенкова

ТIубхIят Зургалова Гъунибла рай-
онна Бацадализир акIубси сари, 
школа таманбарили гIергъи ДГУ-ла 
филологияла факультетлизи ручIес 
карерхур, ункъли белчIуди хъара-
ахъур ва гьанна дахъал дусмазир к1а-
рахъала мезла редактор сари. ДГУ-ла 
филологияла факультетлизир кIа-
рахъала литературала преподава-
тельлира рузули калун.

Гьанна бусягIят «Гьудулльи» бикIу-
си литературала журналла редактор 
сари, республикала «ХIякьикьат», 
«Ас-салам», «Нурул ислам» газетаба-
зирра рарх рузули сари. Амма селра-
йчирра гьалар ТIубхIят поэт сари. 
Поэтла уркIила хIялани сари илала 
гIямрулизир бекIлидиубти, чеди че-
раибхIели, гъайрикIухIели, гIямру 
дуркIухIели. Илди хIяланани илизир 
дунъяла гIямруличи ахъси адабла 
пикруми алкIахъули сари.

Ца ити хIебурги Расул ХIямзатовли 
ТIубхIят бахъал жагьти поэтунази-
рад черрикIибси. Илизир сунелайчи 
гъамти рухI чедаили виэс гIягIнили 
саби. Илди юлдашуни сабри, чевяхI-
си поэтлис ва илала марси ученица 
ТIубхIятлис шимазирадти масхарала 
хабурти дигахъутири.

«Расулла памятникла гьалар» 
бикIуси назмулизирти ТIубхIятла ху-

дожникла, поэтла, пергерти дугьба-
ни поэтла чевяхIдешличила бурули 
саби: 

Гьанна скульптура сайри, хIу хабар сайри,
Гранитла чедибад хIер чедибурхар.
ХIела чедиб саби дубагарси зак,
Къургъачил барх илаб далайра урцар.

Гьалабван нуни ТIубхIят Зургало-
вала «Варъала урунжуни» бикIуси 
назмуртала жуз сагали белчIунра. 
Дубуртазир урунжуни дубурлан хьу-
нул адамла умудешла, асилдешла ли-
шанти сари. Лерилра илди урунжуни 
дигай бикIуси ца хIеркIлизи цала-
диркули сари. Илдигъунти умути 
дигайличила лукIули сари ТIубхIят-
ли сунела назмурти.

Жузличи хIерикIухIели пикруми 
шаладирули сари. Мужаллатличир 
гIяхIгъабза мурул адамла ва пергерси 
хьунул адамла суратуни сари. Хьунул 
адам гажинничил хIеркIличи шичи 
ракIили сари, илав вагьарирули сай 
чаргас урчила мурда. Дубуртазир ур-
чила сипатли гъабзадеш, игитдеш, 
асилдеш иргъахъули дирар, шинна 
гажинни биалли хьунул адамла уму-
деш, исбагьидеш сипатдиру. Илгъуна 
жагаси суратличирад хIулби чера-
сес вирули ахIен. Дубурлай сунела 

ТIубхIят – нушала 
«Разидешла Министерство!»
Гъамливан нушала пергерси кIарахъала поэтесса ТIубхIят Зургаловала 
юбилей саби. Илала мякьлав хIейубли, у гьанбикалра ряхIятирули, ра-
зивирули сай. Илини тамашала, сунечи хасси, поэтла хIерличил дунъя 
иргъули сари, илини талихI бурчули, ахIерабирули сари ва лебтасалра 
буртIули сари. Чинар ТIубхIят дакIуриалра, илаб уркIила бутIа балту-
ли сари. ТIубхIятли сунечи пикри битIикIули сари, гьар бетарусиличи 
балбикеси, бурес масхарара леб илала. Илала назмуртира гIямруличи 
гъамти сари, уркIила духIнарадти, сунечи мешути сари.

дигайличила гъайличил хIебурули, 
лебил дунъялис машгьурти делхъ-
личил бурули сай. Делхъла дугьби… 
Селра хIебурилира дубурлан хьунул 
адамли илала пикруми иргъули сари.

Нуни жуз сабирхъулра. ХIера по-
этесса гажинничил дурарухъи сари 
сунела дигайличила бурес багьандан. 
Шинни бицIибси гажиннара мурхь-
си мягIна лебси саби: хунул адамли 
(урши, узи, мурул) бицIибси гажин-
ничил гьуниббалтутири ва илдас 
гьунириусири. Илгъуна гIядат дубур-
тазиб гьаннара бузахъули саби. ХIера 
ТIубхIят сари регIси дигайла дунъя-
личир, бицIибси гажинничил нушаб 
гьунириули сари, сунела тамашала 
дунъялизи ардукес жирикIули сари.

ХIушала архIя гIяхIдешлис биаб, 
хIурматла адамти!

ХIера, ну ил дигайла дунъялизи 
карацIира. Дигайла рухIли ну алав-
руцира.

ТIубхIят дубуртазибси дигайла 
дунъяличила пикририкIули сари, 
иларкIун хIуркIбира варъала сари. Ил 
талихIла манзиллизив, мурул адам 
сунела дигайличила мукIурвакIиб-
хIели, дубурла хIеркIла шиннизиб 

илис варъала тIем гьанарули саби, 
дигай дихьибтаскIун лерилра хIуркI-
би варъала сари.

ТIубхIят Зургаловала назмуртала 
бекIлибиубси мягIна биалли, хьунул 
адамла пасихIдеш чедаахънилизиб 
саби или бурес вирар. Илгъуна па-
сихIдешра, цIакьра, хъарихъра, по-
эзияра илини дубуртазир дургули 
сари.

ТIубхIятла дахъал назмурти да-
луйти детаурли сари. Илди халкьли 
кьабулбарибти далайчибани: ГIяхI-
мад Закариевли, Хадижат Джама-
лудиновани, МяхIяммадтамир Син-
дикьовли, Эльмира Аминовани ва 
цархIилтанира дучIули сари.

Хасавюртлизибси «Дагъистан» 
бикIуси делхъла ансамбльли ТIуб-
хIят Зургаловала назмуртачила чу-
мал делхъла композицияби кайхьиб. 
Сен илала дугьби касили? СенахIен-
ну илала назмуртазир дубурлан хьу-
нул адамла адаб, яхI, намус, умудеш, 
асилдеш черяхIдирули сари.

Казбек Мазаевли лукIули сай: «Да-
гъистайзив хасли далуйти лукIуси 
поэт левси ахIен, бегIлара гIяхIтази 
халдирути сари макьамличи дал-
диркути ва делчIес гьамадти дугьби. 
Ветаурси поэтлизи халируси сай, су-
нела назмуртачи делчIунти далуй-
ти халкьли тикрардирули диалли. 
Ил шайчиб ТIубхIятлис гьарбизурли 
саби, дахъал илала назмурти далуй-
ти детаурли сари. Наб гьанбирку-
ливан, бегIлара гьардизурти дигай-
личила назмурти сари. КIарахъала 
поэзияла бегIлара чердикIибти наз-
муртачи мешути, ТIубхIятла дигайла 
далуйтазир рухIла ибкьдеш, сагати 
пикруми, адам вирхарахъуси уркIила 
гьаргдеш даргес вирули сай.

Нешлис багъишладарибти гIяхI-
цад назмурти биалли, илди дучIутала 
пикри хIясибли, гIергъити дусмала 
кIарахъала поэзиялизиб гьанналауб 
агарси сагадешли детаур».

«ЦIудара кIана» бикIуси неш гьан-
риркахъусти назмуртала жузли са-
га-сагали поэтла устадеш чедиахъу-
ли сари. Илизибси неш агарриънила 

уркIила кьакьадеш, лебил дунъяла 
агарбиубти нешаначила кьакьаде-
шличи шурбулхъули саби», - бел-
кIунсири Дагъиста писательтала Со-
юзла председатель, Дагъиста халкьла 
поэт МяхIяммад ГIяхIмадовли.

«ЦIудара кIана» бикIуси жузлизир 
поэтессани нешличирти дубагарти 
дигай чедаахъили сари, неш агар-
риъниличил ил сеналра баришриэс 
рирули ахIен. Неш лералхIеливан, 
илини гьарил сунела дев нешла на-
сихIятуначил умцули сари. КIарахъа-
ла поэзиялизир дахъал лер уркIилизи 
алтIути дугьбачилти назмурти, амма 
ТIубхIятла назмуртаниван учIусила 
уркIиличи гьуни бургути, духIнар 
ласдикIути ва уркIиличир кавлути, 
камли къаршидиркур. Баркалла биаб 
ТIубхIятлис», - белкIунсири писа-
тель ГъазимяхIяммад ГъалбацIовли, 
«ЦIудара кIана» бикIуси жуз белчIи 
гIергъи.

БегIла гIергъити назмуртазир 
биалли, илини алавси дунъяла 
тяхIяр-кьяйда сипатдирули сари, 
сунела гIямрула мягIна, дунъяличиб 
сари регIси мер баргес умцIули сари. 
Илис философияла тяхIярли дунъя 
аргъес дигули сари. 

Поэтессани бехIбихьудла школала 
дурхIнас алипуни дагьахъес кумекли 
бируси «Алипба», яра «Дила пергер-
си Азбука» бикIуси жуз дураиб. Жуз 
дебали жагаси саби, Анна Самарска-
яла суратуни сунези кадерхахъурли, 
вецIал азирла тиражличил дура-
каибси саби, нешла мезличила пи-
крибикIутас жуз дебали гIяхIбизур-
ли саби. Илизир авторли биштIати 
бучIанти нешла мезла сихIрула дунъ-
ялизи абицIахъули сари, давлачебси, 
гIур чинабалра агарси, сари акIубси 
ванзала культураличил тянишбиру-
ли сари.

«Жуз дила халкьлис дила савгъат 
саби», - уркIила разидешличил буру-
ли сари ТIубхIятли.

Гьар дус дурабуркIуси, «Тарки-Тау» 
бикIуси, сунезир I5 регионна жузала 
издательствобани бутIакьяндеш диру-
си выставкаличиб, ТIубхIят Зургало-

вала «Дила пергерси Азбука» бикIуси 
жуз «Миллатла мезличил дурадухъ-
унти «Тарки-Тау» 20I5» ибил дуслизир 
дурадухъунти жузазибад Чедибдешла 
Дипломличи лайикьбикиб. 

2023 ибил дуслизиб биалли, лебта-
салра гIяхIбизурси ТIубхIят Зургало-
вала «Дила пергерси Азбука» бикIуси 
жуз ХIяжи МяхIячевла гIилму, ба-
гьуди, культура гIердурцуси фондла 
премияличи ва мургьила медальли-
чи лайикьбикиб.

Илкьяйдали, ТIубхIят кIарахъа-
ла мезла букварьла автортазирад ца 
сари.

202I ибил дуслизиб ТIубхIят Зурга-
ловала «Варъала урунжуни» бикIуси 
жуз Расул ХIямзатовла уличилси Па-
чалихъла премияличи лайикьбикиб.

ТIубхIят Зургалова, 2024 ибил 
дуслизир, пагьмулизир диахъубти 
сархибдешуни багьандан, гьаннала 
заманала Дагъиста литература гьа-
лабяхI арбукнилизи кабихьибси ха-
ласи пай багьандан. Лебилдунъяла 
поэзияла бархIиличил бархбасахъи, 
Дагъиста культурала Министер-
ствола Баркаллала кагъарличи лай-
икьрикиб.

КIарахъала литература гьалабяхI 
арбукнилизи ва чеалкIуси наслулис 
бяркъ бедлугнилизи кабихьибси 
пай багьандан ТI.Зургалова КяхIяб 
Россолизивадси МяхIмудла ули-
чилси жамигIятла премияличи, Ре-
гионнизибси кIарахъала миллатла 
культурала автономияла шайзирад 
ХIурматла грамоталичи ва Баркал-
лала кагъуртачи, халкьани-ургабси 
Шамильла премиябала ва шабагъ-
атунала «Имам Шамиллис - 225 дус» 
бикIуси фондла шайчирад ХIурматла 
лишанничи лайикьрикиб.

«Дагъиста хьунул адам» журналла 
агьлули «Разидешла министерство» 
мубаракрирулра, илкьяйда викIусири 
чевяхIси Расул ХIямзатов ТIубхIят 
Зургаловас, 65 дус риъниличил! Нушаб 
ил гIурра пагьмулизир ахъли урцули 
дигулра.

 
Баху МухIидинова

Луиза  
Шагьдилова

Луиза НухIовна Шагьдилова Да-
гъиста халкьла гIяртистка, Э.Капи-
евла уличилси Булугунала музыкала 
ва драммала театрла гьалар рашуси 
актриса, цархIилтазирад декIарси, 
чичилра мешули ахIенси инсан сари: 
ихтилатлизир гьамадси, сценали-
чир лямцIрикIули ухуси, хIулбала 
хIер кайсуси, кегIерси, ахъли кабу-
цибси бекIличилси. Луизани бегIла 
гьалабси гъайличирад рехIрихьили, 
гIяртисткала устадешли хIербикIу-
ти ясирбурцули сари. Гьанна 40 дус 
устадешличил сценаличи дурарул-
хъули сари. 

Ил, Булугунала театрлизир I986 
ибил дусличирад рехIрихьили ди-
гиличил рузули сари, классикала 
ва гьаннала заманала спектакльта-
зир бекIлидиубти ролани дузахъули 
сари, театрла концертла программа-
базир вокалла пергерти устадеш че-
диахъули сари.

Луиза Шахдилова дахъал шалу-
барси гIяртистка сари, амма дукел-
цIила спектакльтазир рузес имцIали 
дигахъниличила бурулри ихтилат-
лизиб. Илис, А.Цагарелила «Хану-
ма»-лизирси Кабатола роль бегIлара 
гIяхIбилзули саби.

– Ну мурталра ил спектакльличи 
хIерли рирус, илав азадли, вегIлис 
дигуливан вяшикIес вирули сай, - 
рикIули сари гIяртистка.

Наб дукелцIила спектакльтазир 
ролани дузахъес дигулихьали, мур-

талра драммала ролани гьаладирхьу-
ли сари.

– ХIед бегIлара мягIничебси чидил 
саби?

– Гьалабван Ч. Айтматовла «Не-
шла авлахъ»-лизиб Толгонайла роль 
бузахъира, бархьли бурасли, ил роль 
бузахъес пикрира лебси ахIенри, ле-
бил спектакль таманбарес рирнили-
чи рирхусира ахIенри.

Наб Толгонайла гъай дебали гIяхI-
дилзули сари! Илди нешла дардла 
кьутIкьудешличир делши сари, уркIи 
баргбердесли зайдикIули сари, илди 
ца гьакIли, ца гьигьли, ца пикрили 
дурес гIягIнили сари. Гьалабал наб 
дигусири, гъай булеги мезличи шур-
датес, сценаличи дурарухъунхIели 
нуницун дучIес.

Бурес чебиркур, «Нешла авлахъ» 
Ч.Айтматовла халали ахIенси дергъ-
личила повесть саби.

«Луиза Шахдиловани чераахъибси 
Толгонайли хIербикIути уркIбулхъ-
ахъули саби. Илкьяйда, спектакль-
лизибти цархIилти гIяртистунани-
ра хIербикIутачи асар бирули саби. 
Толгонайлизиб хьунул адамла, нешла 
сипат гьаргбирули саби. Илини ца 
сунела анкъицун ахIи, лебил улкала 
анкъи ахIерабирули сари! Дергъла 
балагьличила, сунела детахълумала 
дардличила, пашмандешличила Не-
шли авлахълизи бурули сари. Авлахъ 
нешличил ихтилатбикIули саби, 
гIямрулизир сари хъарахъес рируси, 

Сагаси роль – 
сагати гIямру

Гьарилра гIяртисткани, театрлизиб игъбар биуб, гIяхIти ролани дикиб, 
барх бузути, режиссёрти гIяхIти къаршибикиб или хIейру. ЦацабехIтас 
игъбар урухбарес хIейгахъу, цабехIти чула пагьму кьиматлабарили ахIен 
или пикрибикIар…

марси, рирхеси хъарихъ авлахъ бета-
рули саби.

Дергъ! Нушани тупала гурла тIама 
бикьули ахIенра, илар тупангунира 
къяйкдикIули ахIен, баргбердунира 
агара, амма дергъ гъамли саби, ил 
Толгонайла уркIилизибад аркьули 
саби, урши дергълизи аркуси эше-
лонна тIамаличил, поездла улкьай-
лизибад лайбакIибси зубари бар-
шибси уршила кьапIаличил. Илини 
кьапIа кIапIбурцули сари, амма урши 
кIапIуцес бетарули ахIен, илаб поезд 
тIашиули ахIен».

«Дергъ гъамли саби, бебкIала дер-
гълизи аркьуси, бегIла гIергъиси ур-
шила кагъарлизиб. Дергъ ишаб саби 
- хьунул адамтала мякьлаб, дегIес 
багьандан бегIла гIергъити анкIила 
кьукьри лугути, чучи дукI баршили 
хъу балцути, бяргIибси ванза газала-
бирути, дергъ гьарил хъулиб, гьарил 
анкъилаб саби. ТIутIудиубти хьула-
ни, бетахъибти дурхIни, бебкIа…

Амма лер Неш! Дунъялантала неш. 
Неш – ванза! Леб Нешла авлахъ ва ил 
сунела заманаличиб бегIес гIягIнили 
саби, пергерси сабухъличил адамта-
чи чарбухъахъес багьандан…», – ил-
кьяйда бикIулри спектакльличи 

хIербикIути, Луиза Шахдиловала 
гIяртисткала устадешличила гъай-
бикIухIели.

– Хьунул адамла цIакь ил кIантIиси 
риънилизиб саби, лебилра илкьяйда 
бикIули бирар. Нуни цIакьти хьунул 
адамтала ролани дузахъулра, набзир 
илдигъунти къилликъуни даргес 
гьамадли хIебиалра, ну мукIуррикIу-
ли ахIенра ва рирусиван цIакьси ре-
таурли ролани дузахъулра.

Сегъуна роль бузахъухIели хIу лер-
сигъунали калес бетаура или хьар-
баибхIели, Курклилизирадси Щаза-
ла роль сунечи дебали гъамси саби 
рикIулри Луиза Шахдилова.

Луиза НухIовнани устадешличил 
дузахъути роланазир дукIути ха-
сиятунала сурат чебаэс вирули сай, 
гьаланачи хIясибхIебируси, амма сен 
сабил уркIиличир кавлуси тIамалчил 
ва гьарил бируси вяшатIайчил.

К. Мазаевла «Абадай Урида»-ли-
зирси Зунзул дубурлан азирти хьу-
нул адамтазирад ца сари, суненира 
дубурлантала яхI-ламус селрайчир-
ра гьалар чедиуси. УрузкIуси, гьар-
сатхIеракIибси, жагьси хьунул адам 
цаибти гьархIедизурти хъали-муса-
ли цIухрарибси. Шахдиловани чера-
ахъибси Зунзулли гIурра хатIарикес 
урехилизибра, уркIилизир дургъу-
ти дигайла хIяланазибра къияйчил 
бархьси гьуни чеббиркIули сари.

Расул ХIямзатовла произведениеби 
хIясибли кабихьибси «ГIямрула хIу-
ла» бикIуси музыкала спектакльли-
зиб Луиза Шахдиловани дебали жа-
вабкарси Бархьдешла роль бузахъули 
сари. Спектакльлизибси жаллизиб 
бархьдеш къяналичиб чедибирку-
ли саби. Ил спектакльлизиб бучIуси 
«ЦIудара чаба» бикIуси далай декIар-
си биштIаси спектакль бетарули 
саби, гьарил хIерикIусила уркIили-
зиб челукьуси дард бетарули ва чилра 
паргъатли хIелтули.

Актрисачил ихтилатдикIули, нуша 
спектакльличи хIербикIутачилара 
гъайкадухъунра.

– ГIергъиси замана, спектакль-
личи башути имцIали багьудичеб-

ти саби. Нушачи хIербикIес иштяхI-
личил башули саби. Мурталра зал 
адамтани бирцIули саби, - рикIулри 
Луиза НухIовна.

Луиза Шахдиловани дузахъиб-
ти дахъал роланачила гъайикIухIе-
ли, «Ромео Джульетта» - лизирадси 
сеньора Капулеттичилара гьанхIе-
бушес хIейрар. ГIяртисткани Капу-
летти сари лерсигъунали чераахъес 
рангани даргиб ва дархибти дахъал 
хIялани чедаахъили, илала бархьси 
сипат акIахъуб.

Г. Лоркила «Бернард Альбала хъа-
ли» бикIуси спектакльлизирси Аме-
лия, Ц.Камаловла «Хан МуртазагIя-
ли» спектакльлизирси Итаргу декIар 
- декIарти къияндешуначилти, ак-
трисани лерилра цIакьани кадихьес 
чевкъути ролани сари. Шахдиловани 
сунени чебиахъути адамтала сипа-
туни марти, вирхести детарахъули 
сари.

Луизани сари театрла гIяртистка-
зи халрирули сари, биалра ил далай-
рикIуси гIяртистка сари, байрумтала 
концертуначир, поэзияла вечерта-
чир илини делчIунти далуйтазир 
макьамра, гъайра, бучIнила тяхIярра 
далдикибти, хIербикIутас гIяхIдилз-
ути ва хъумхIертути дирар.

– Дила пикрили, далайбикIути 
гIяртистуни концертуначиб далай-
чибачибра ункъли далайбикIар, се-
нахIенну нушаб гьарил далай спек-
такль бетарули саби. Наб дебали 
дигахъис, республикала театртала 
гьалаб башути гIяртистунала, наб-
чил барх бузутала далуйтачи лехIри-
зес, - бурули сари Луизани.

Л. Шахдиловани, солистка-вока-
листка сарливан, республикала да-
ражала, ЧебяхIси Чедибдешла, Кон-
ституцияла бархIила ва цархIилтира 
концертуназир, байрамла далдуцу-
назир бутIакьяндеш дирули сари.

Илини, «Дазуагарси сцена» бикIу-
си, Осетиялизиб бетерхурси, Хал-
кьани, ургабси, Ф.Волковла уличилси 
Ярославльлизиб бетерхурси, Дагъ-
истайзиб бетерхурси Урусла театр-
тала Халкьани-ургарти фестиваль-

тачир, Культурала Министерствола 
«Шила дурхIнас культура» бикIуси 
балбуцлизир бутIакьяндеш дариб.

«Бернард Альбала хъали» бикIуси, 
сунезир Л.Шагьдиловани бутIакьян-
деш дарибси спектакль «Дазуагар-
си сцена» бикIуси фестивальличиб 
«Фестивальла бегIлара гIяхIси спек-
такль» бикIуси дипломличи лайикь-
бикиб. Луиза Шагьдилова ДР-ла куль-
турала Министерствола ХIурматла 
грамоталичил шабагъатларариб ва 
илис президентла стипендия бедиб. 

Луиза Шагьдиловала бутIакьянде-
шличилти спектакльти Астрахан-
низир, Нальчиклизир, Бесланнизир, 
Владикавказлизир чедаахъиб ва се-
верла Кавказла прессализир ахъси 
кьиматличи лайикьдикиб.

Иличил къяйли, Луизани бурули 
сари, гьачамалра гIяртистка рета-
эс хьулхIерикIниличила. Илис учи-
тельница ретаэс дигусири, амма 
ДГУ–ла юридисческий факультет 
белчIун. ГIямрула шурт1ри илкьяйда 
далдикиб, сценаличи дурарухъахъес, 
илаб секьяйда бирарал ахтардибара-
хъес тиладибариб. Луизас гIяхIбизур 
ва гьамадли булугунала театрличил 
ралкарикиб.

– Ну уркIи-уркIиларад баркал-
ла рикIулра, бузери бехIбирхьухIели 
дила мякьлаб къаршибикибтас, ва 
гIяхIцад дусмазибра, гьаннара наб-
чил лебалтас, - рикIулли сари Луиза.

Чумал вецIал дусла бухIнаб гIяхIти 
юлдашуни бетаурли саби Луиза Ша-
гьдиловара Дагъиста халкьла гIяр-
тистка Саният Рабазановара.

Сунела гIямруличила ихтила-
трикIес Луизас хIейгахъу, илини та-
лихIчерси неш ва хала неш сарра или 
буриб.

Бузериличила гъайикIалли, сагати 
роланира, концертунира Луиза Ша-
гьдиловачи хIерли сари. 

Виолетта Ратенкова 

Улкьайлизи кьутIбикIули, сав-
лиличибад зумали забли ургьулри. 
ЧяхI-забли набчи анцIкьи чедашахъ-
улри, тIягIямагарси аргъли дила иш-
бархIила планти дуун. Бареси хIеба-
лули, ну хъулив къунзикIулри. Нешли 
набчи чердаклизиб умудеш барахъес 
хъарбариб. Набчил барх кьерхIе гата-
ра касили, хIейгу-хIейгули, ну ила-
вяхI ватихьира. 

– Ишдицад дуркьа ваяхI, чина ка-
дирхьути ишди, се дирути, лерилра 
лайдакIес хIяжатли сари. – викIулри 
набзи ну, амма нешличил жаликI-
ни дугIла сабри. Дила гьалар лерри 

халати тIакьни, ранг дуунти берга-
рагуни ва хясали дицIибти дуркьа 
чемоданти. Иларти секIал декIар-
дирес вехIихьира. Дахъал хIязла ва-
яхIличил барх лихIи гъярбердибси 
гIярара лебри. Наб бегIлара дигуси, 
дурхIядеш гьандикахъибси. Дила 
пикри битIакIиб унзала чедибси кьа-
силичибси чемоданни. Ил цархIил-
тазибад багьесли декIарбулхъулри . 
«Гьаб-убла ваяхI,» – пикриухъунра 
ну ва иларти лерилра секIал дураси-
ра. Илар лерри наб тянишли ахIенти 
адамтала суратуни, бухъутIа ирили-
чилси солдатла хIяба, мегьлуканти, 

Вавнала хала

буркьбиубси пилотка ва хIунтIена 
лентали бигьунси деръубти вавнала 
хала.

– Неш, чинарри хIу? Чи сая иш су-
ратуназивси, – вявъира нуни.

Нешла дяхI хумардиуб, хIулби 
шинкIадиуб, руржуси тIамаличил иб:

– Иш дила гIяхIгъабза адавзи сай. 
Жявли шалгIевухъун. Пякьирла 
чилра аги. Я хъалибарг я дурхIни, 
валкьхIеур…

– Дудешли сунечила дахъал хабур-
ти дуруси, тIакьализир нушачир ме-
дальти калунси баягъи МяхIяммад 
саю?

– Сай, сай, – бекI гьакIбариб нешли.
ХIябилра жагьси хев. Набчив бара 

халасигъуна сай. 
– Илцад халаси ахIен. ВецIну уре-

гра дусла гIямруличив дергълизи 
гьавухъунсири. 20 дус виубхIели, 
дахъал дяхъурбачил чарухъун, амма 
вахъхIи кахIелун. Аравиубмад , ге-
лешмешличи хъайчикайэс дигусири. 
Цундешлизир нешра ратурли, шал-
гIевухъун.

ГIяхIгъабза ва игит МяхIяммадли 
чис хIядурбарибсири вара вавнала 
хала или, ну пикрумазиври. Муэрли-
зиб наб дергъ гьансаиб: тупла гIяра-
дабала гуръала, гавлизирти ризкьи-
ла авлахъуни…

ГIянручI чевхIергъили левалли, 
мурул адамла тIама гьанаур: 

– Ну валкьхIеурра. ХIуни савгъат-
бара вавнала хала. Дила шайзибад.

БурхIни аркьулри. Муэрличила ба-
гьла-багьлали хъумуртулри. 

ГIярбукIла шилизи хIеб дакIиб. 
БерхIила цаибти нураначидяхI 
цаибти вавнира ванзалиурад дат-
дихьиб. Барх бучIутачил шадиб гьу-
ни барес дурадухъунра. Нушачил наб 
гIяхIрилзуси Айзанатра Марьянра ле-
бри.

Айзанатла тилади хIясибли илала 
гъамсила хIябличи дякьунра. Деръ-
убти кьарлизибад хIяб умубариб-

хIели, тяп ил Айзанатличи мешуси 
хьунул адам суратлизирад нушачи 
хIеррикIулри. 

– Урухмадирудая, нуша цаличи ца 
мешутира. Ишала у саби нуни биху-
сира. Хала дудешли ишала хIурмат-
лис бихьибси саби. 

– Мурад, хIуни балулрив, ишис хIе-
ла тухум МяхIяммад дигахъусири. 
Дергълизивад чарухъи вахъхIи агар-
ли вебкIибси. РахъхIи кахIели илис 
гIеларад сарира шалгIеррухъун. 

Хала нешли буруливвн, гьархIе-
дизурти дигайли кьисматуни дуун. 

Нуни чемоданничила, илаб бар-
гибси, дила някъбазиб тIутIукабиуб-
си вавнала халаличила ва чебаибси 
муэрличила бурира. 

АнтхIеили, Айзанат дила гъайли-
чи лехIкахъилри. Урухриубдешли-
рил, хIебла цIуэрила асарлиуррил, ил 
чукурриуб. Ахирра ил рикIар: « Ваши 
вавнала хала бучес! Нушани ил ар-
хехIе, хIуни ил Айзанатлис савгъат-
бирид. Иргъулрив?

МяхIяммад валкьхIеур риганай-
лис ил савгъатбарес. Нушачиб чебси 
саби.»

ГIямрулизиб сунечи хIебаибси хIе-
бла вавнала хала Айзанатла хIябли-
чиб сабри.

ГIярбукIла шила чедибад зумаси 
хьанцIа дирихь ахъбирулри.

КIелра нуша лехIли тIашлири ва 
нушала хIулби нургъба чяхIдикIулри. 

Фатима Куцулова

Дагъиста хьунул адам

Фото К. Чутуева. 1980 г. 

Post scriptum Реклама

Халимат  
Магадова

И в самом деле, отец, Рамазан Ша-
банович, всю жизнь проработал в 
системе МВД, он профессиональный 
адвокат. Супруга, Айшат Валигад-
жиевна, много лет отдала судебной 
системе, будучи судьей Каспийского 
горсуда, Верховного суда республики. 

– Так или иначе каждый из членов 
семьи – а нас, детей, четверо – меч-
тал о карьере юриста, – рассказывает 
наша героиня. – Еще учась на юрфа-
ке ДГУ, я имела представление о но-
тариате. Но интерес пришел позже. 
Что меня заинтересовало? Наверное, 
то, что роль человеческого фактора 
является в этой профессии первосте-
пенной. Другая сторона имеет прямое 
отношение к доверию людей. Даже 
став опытным нотариусом, специа-
лист продолжает учиться, повышая 
квалификацию, вдумываясь в смысл 
новаций, применяемых в практике.

Халимат рассказывает, что после 
окончания вуза прошла стажировку 
у частнопрактикующего нотариуса и 
со временем получила лицензию на 
право заниматься нотариальной дея-
тельностью. 

– Я благодарна каждому, кто при-
нимал участие в моём становлении, 
кто помогал профессиональными 
советами, был для меня примером 
и мотиватором. Нотариус, – делит-

ся Халимат Рамазановна, – это ведь, 
скорее, не должность, а состояние 
души, и ты должен обладать вместе 
с профессионализмом ещё и комму-
никабельностью, честностью, чело-
вечностью. Ежедневно сталкиваясь 
с конкретными вопросами конкрет-
ных людей, решая их в правовом поле, 
осознаешь, что ты должен оставаться 
человеком. 

«Телепортация» цифровых 
технологий

За печатью нотариуса на каждом 
документе кроется многолетняя 
практика, считает Халимат, ответ-
ственность за совершенные действия, 
за которые он несет уголовную и даже 
материальную ответственность. И 
здесь важно держать руку на пульсе 
новых законов и изменений в суще-
ствующих. 

– При этом каждый из нас, нотари-
усов, – замечает Халимат Рамазанов-
на, – отвечает за свои действия, кон-
тролируют которые региональные 
нотариальные палаты, федеральная 
нотариальная палата и Минюст РФ. 

Она отмечает, что работа нотариа-
та сегодня значительно отличается от 
прежней бумажной работы тем, что 
здесь активно используются цифро-

Профессия – это судьба…
Бытует мнение, что, выбирая профессию, человек выбирает свою 

судьбу. Так считает и наша героиня Халимат Магадова, в семье которой 
романтика профессии стала частью биографии. 

вые технологии, существует своя ин-
формационная система, где хранятся 
данные о совершенных действиях, 
доступные реестры доверенностей, 
уведомления о налогах на движимое 
имущество, наследственные дела. Су-
ществует даже своя «телепортация» 
– передача документа с сохранением 
его юридической силы. То есть чело-
век может просто прийти к ближай-
шему нотариусу, который оформит 
необходимый документ в цифровом 
формате, направит по месту требова-
ния, превращая электронную версию 
в бумажную, тем самым подтверждая 
их равнозначность.

– Люди не всегда могут понять, что 
закон нарушать нельзя. И здесь важно 
держаться спокойно, с достоинством, 
не давая личностных оценок, а предо-
ставляя возможность самому клиен-
ту разобраться, прийти и извиниться 
перед нотариусом, который является 
посредником между законом и че-
ловеком, соблюдая законодательные 
нормы. Для многих ведь закон пред-
ставляется лазейкой, в которую нуж-
но пролезть любой ценой. И нотари-
ус должен учитывать мельчайшие 
детали, когда речь идет, например, о 
не дееспособных, тех, кого родствен-
ники пытаются использовать в ко-
рыстных целях. 

Услуги нотариуса – это повседнев-
ность,  и это не только наиболее часто 
встречающиеся в практике разделы 
имущества, наследственные дела, 
но и практические бытовые услуги, 
связанные с засвидетельствованием 
подлинности подписей или верности 
копии документа. 

«Антиотмывочные» новеллы

Нотариус отмечает, что значитель-
ный блок новелл коснулся так назы-
ваемого антиотмывочного законода-

тельства, предлагающего нотариату 
дополнительные механизмы для пре-
сечения подозрительных операций 
граждан по отмыванию незаконных 
доходов, сделок. И в этом случае феде-
ральным законом № 222-ФЗ за нотари-
усом закрепляется право отказать в 
совершении нотариального действия, 
если есть обоснованные подозрения, 
что операция будет использована для 
легализации преступных схем или 
финансирования терроризма.

– Речь идет о действиях, связанных 
с совершением финансовых операций, 
то есть с исполнительной надписью, 
принятием денег в депозит нотариу-
са, о решениях об увеличении устав-
ного капитала ООО и других. В этом 
случае каждый документированный 
отказ в нотариальном действии бу-
дет фиксироваться, а сведения о нем 
– передаваться в Росфинмониторинг 
в течение трех дней. Я рассказываю 
о новациях, чтобы каждый понимал, 
что время легких денег прошло – го-
сударство затягивает гайки, чтобы 
остановить масштабную коррупцию, 
проникшую во все сферы экономики. 
Госдума приняла во втором и треть-
ем чтениях закон, устанавливающий 
обязательную нотариальную форму 
для тех же договоров дарения недви-
жимости между гражданами, в мо-
шеннических схемах которых меж-
ду сторонами зачастую выступают 
близкие родственники. 

Она называет несколько случаев, 
когда, к примеру, пожилой человек 
оказался на улице, купившись на обе-
щания заботиться и помогать мате-
риально в обмен на жилье. Также рас-
пространены случаи прямого обмана, 
когда пожилому человеку под видом 
договора купли-продажи подсовыва-
ют на подпись договор дарения. При 
этом зачастую имущественные инте-
ресы собственника жилья нарушают, 
опять-таки, близкие родственники. 

Женщина Дагестана

Более того, доверие к супругу, сыну 
или внучке делает дарителя еще бо-
лее уязвимым и менее осторожным. 
Именно поэтому обязательную нота-
риальную форму для договоров даре-
ния жилья важно распространять и 
на случаи, когда сделка происходит 
внутри семьи. 

Нотариус с большим стажем, Ха-
лимат Рамазановна напоминает, что 
доказать недействительность сдел-
ки, когда она заключалась в простой 
письменной форме, крайне затруд-
нительно. Судебные тяжбы могут 
длиться годами, а издержки с учетом 
актуальных судебных госпошлин мо-
гут оказаться неподъемными, осо-
бенно если истцом выступает пенси-
онер.

 Не допустить непоправимого…

– Участие нотариуса, – замечает 
Халимат Рамазановна, – не позволит 
ввести собственника в заблуждение и 
незаконно отобрать его жилье. Я обя-
зательно разъясняю сторонам суть 
и последствия подписания каждого 
документа, уточняю реальную волю 
сторон, чтобы исключить риски под-
писания сделки под давлением или в 
неадекватном состоянии. Что важ-
но – каждый нотариус несет полную 
имущественную ответственность за 
удостоверенную им сделку. И при по-
дозрении на аферу должен отказаться 
от совершения нотариального дей-
ствия. 

На вопрос, из чего складывается 
стоимость оформления сделок, под-
лежащих обязательному нотариаль-
ному удостоверению, нотариус объ-
ясняет, что сумма складывается из 
федерального и регионального та-
рифов. Первый рассчитывается как  
0,5 % от суммы сделки и не может пре-
вышать двадцать тысяч рублей. А ре-
гиональный тариф зависит от субъ-

екта РФ, где проводится сделка. 
Суждения Халимат Рамазановны 

можно отнести к личностной пози-
ции неравнодушного человека. Она и 
в семье такая. 

– У нас с супругом двое детей, – го-
ворит она, – каждый из которых дол-
жен знать, что необходимо творить 
добро, быть неравнодушным челове-
ком, из него обязательно должен по-
лучиться гражданин своей страны. 

И для нее это не высокие слова.

Так семья или работа?

Спрашиваем, что у Халимат Рама-
зановны на первом месте – семья или 
работа. Она задумывается:

– Нельзя противопоставлять одно 
другому. Семья, близкие всегда для 
женщины остаются на первом месте. 
Но и профессиональное предназна-
чение не менее важно. Так или иначе, 
при рассмотрении очередного дела 
невольно переключаешь ситуацию на 
свою семью, друзей, близких. И зна-
ете, это помогает оставаться челове-
ком, для которого нет ничего важнее, 
чем нести добро людям…. 

Айшат Тажудинова



Нателла  
Магдиева

За плечами Нателлы Магдиевой – 
колоссальный опыт; доктор знает, как 
найти подход к любому ребенку. Она 
лечит зубы даже совсем крошечным па-
циентам, пока те крепко спят. Специа-
лист-стоматолог, терапевт-хирург, она 
раскрыла секреты  успеха их клиники. 
Оказывается, это особое отношение 
к детям. Нателла Богдановна развея-
ла мифы и страхи про общий наркоз и 
седацию, детский кариес и лечение мо-
лочных зубов.

О своей работе говорит увлеченно, 
ведь она потомственный стоматолог, 
и перед ней не стоял вопрос выбора 
профессии. Ее отец, Богдан Гаджи-
ев, после окончания ДГМИ по распре-
делению попал в Таджикистан. Там 
и родились Нателла и две ее сестры.  
В годы перестройки их семья верну-
лась в Дагестан. Окончив школу в Буй-
накске, Нателла Магдиева поступила 
в ДГМУ. В 19 лет вышла замуж. Со сту-
денческих лет стала вести практику 
в частной клинике, а в 2015 году про-
шла специализацию по детской сто-
матологии. Долгое время работала в 
государственной стоматологии и вела 
параллельно частную практику. Удиви-
тельно, что учеба и работа не помешали 
ей стать прекрасной матерью четверых 
детей, из которых пока только старшая 
дочь пошла по стопам матери; сын вы-
брал профессию юриста, а двое старше-

классников – сын и дочь – пока еще  не 
определились с профессией.

За годы работы Нателла Богдановна 
серьезно заявила о себе как о высоко-
классном специалисте. Она практикует 
не только как детский, но и как взрос-
лый стоматолог и, кроме того, является 
владельцем своей собственной лабора-
тории по сдаче и приему медицинских 
анализов, обследованию сердца – для 
удобства пациентов прямо в этой же 
клинике. По ее убеждению, прежде чем 
начать медицинское вмешательство в 
организм ребенка или взрослого, нуж-
но тщательно обследовать пациента во 
избежание осложнений. Ведь главная 
заповедь врача: не навреди!

– К любому медицинскому вмеша-
тельству должны быть четкие пока-
зания. Перед тем как ввести ребенка в 
наркоз, делаются все необходимые ана-
лизы. В процессе подготовки пациент 
проходит скрининг, врачи собирают 
анамнез, определяют факторы риска. 
При выявлении каких-либо нарушений 
состояния здоровья, например, воспа-
лительного процесса, ОРЗ или ОРВИ, 
мы отказываем в процедуре и отправ-
ляем пациента к педиатру долечивать-
ся. Если всё хорошо, назначаем дату 
лечения. К особенным детям с инва-
лидностью у нас  ещё более трепетное 
отношение, – рассказывает собеседни-
ца.

Здоровье

Детские стоматологи – 
немного актёры и психологи

Клиника «Алиса-дент» больше похожа на престижный детский сад:  
множество игрушек, на стенах – сюжетные рисунки к сказке «Алиса в 
стране чудес».

По словам главврача детской стоматологии и соучредителя клини-
ки, врача со стажем работы около двух десятков лет, врача высшей 
категории Нателлы Богдановны Магдиевой, здесь детей учат не боять-
ся стоматологов, а дружить с ними. Хрупкая и нежная, утонченная и 
элегантная даже в медицинской униформе и ярко-красном, в цветочек, 
колпаке, она рассказала о своей любимой работе и немного о себе.

Нателла Магдиева не только хоро-
ший врач, но и хороший руководитель, 
она отзывчивая и справедливая, гото-
вая всегда поддержать; и замотивиру-
ет, и даст веру, и научит. Жена, мать, 
руководитель и предприниматель, она 
умело сочетает в себе все эти важные 
качества.  А еще, родившись в Таджи-
кистане, она большой патриот своей 
малой этнической родины. Корни На-
теллы идут из села Куркли Лакского 
района, где часто проводит время вся 
семья. 

Главврач клиники сама лечит ма-
леньких пациентов под наркозом, за-
нимается удалением зубов, делает пла-
стику уздечки, выполняет маленькие 
хирургические операции. На протяже-
нии 18 лет к ней приходят пациенты с 
различными заболеваниями ротовой 
полости. 

– Расскажите о главных принципах 
работы вашей команды.

– Для нас дети – это святое! Прини-
мая на работу  специалистов, мы гово-
рим: вы должны к каждому маленькому 
пациенту относиться так, как хотели 
бы, чтобы относились к вашему ребен-
ку. Представьте, что в кресле сидит не 
просто ребенок, а ваша дочь или сын.

В нашем коллективе работают луч-
шие терапевты, хирурги, ортодонты, 
анестезиологи-реаниматологи. 

– Лечение детей под общим наркозом 
всегда вызывает много вопросов. В ка-
ких случаях необходима такая мера?

– Существуют прямые показания к 
применению общего наркоза. Первое и 
самое главное – возраст ребенка от 0 до 
3 лет. Пока ребенок не говорит, доктор 
не может наладить с ним вербальную 
связь, которая необходима для эффек-
тивного и комфортного лечения. Вто-
рое показание – стоматофобия. Третье 
показание к общему наркозу – особые 
дети с диагнозом, из-за которого они не 
могут лечиться в условиях доброволь-
ного приема. Сюда же можно отнести 
детей-аллергиков, которым противо-
показана анестезия.

Наркоз позволяет за один прием 
вылечить сразу несколько зубов, сэ-
кономить время и нервы. Это, кстати, 
актуально и для иногородних пациен-
тов. Они приезжают к нам после он-
лайн-консультации.

–  Какой вид наркоза применяют в 
«Алиса-дент»?

– Для лечения под наркозом в нашей 
клинике применяется газ «Севоран». 
В правильных руках процедура абсо-
лютно безопасна для ребенка. Севоран 
не влияет на когнитивную сферу и па-
мять. По способу воздействия на орга-
низм такой наркоз можно сравнить с 
дополнительной порцией сна. 

– Как Вам удается уговаривать ма-
лышей лечить зубы, сделать укол?

– В медуниверситете стоматологов 
не учат находить общий язык с детьми, 
этот навык приходит с практикой. Ра-
ботать с детьми намного сложнее, хотя 
боятся даже взрослые. В детской стома-
тологии приходится балансировать и 
подбирать тактику поведения, которая 
подойдет конкретно этому ребенку. Док-
тор должен быть наполовину анимато-
ром или актером, наполовину психоло-
гом. Мы часто собираемся с коллегами и 
отрабатываем техники коммуникации 
с детьми разного возраста. Доктора у 
нас разные, у каждого своя специфи-
ка общения с ребенком. Есть дети, ко-
торым нужно давать четкие указа-
ния – им подойдет доктор-учитель.  

Женщина Дагестана

На обложках:
I – Салихат Валиева – певица, солистка Даггосфилармонии 
им. Т. Мурадова, общественный деятель 
IV– Мушаилов М. Х. (1941–2007). День Победы – встреча с 
ветеранами республики (1985). Холст, масло.

Тем, кто откликается на ласку, нужен 
доктор-мама. Игривым натурам будет 
комфортно с доктором-артистом.  Мы 
стараемся, чтобы было комфортно не 
только нашим маленьким пациентам, 
но и их родителям.

– В каком возрасте нужно показы-
вать ребенка стоматологу?

– Сегодня ВОЗ рекомендует привести 
ребенка к стоматологу, когда у него про-
резывается первый зуб. Это необходимо, 
чтобы определить дальнейшие навыки 
ухода за полостью рта.

– Многие считают, что лечить мо-
лочные зубы необязательно, они ведь 
всё равно выпадут.

– Некоторые родители, зная, что 
зубы у ребенка временные, отказыва-
ются от необходимого лечения. Но про-
ходит время: зуб, который беспокоил 
малыша, воспаляется, и его приходится 
удалять – сам по себе он, к удивлению 
мамы и папы, не выпадает. Потом на 
приеме у стоматолога оказывается, что 
нужно ставить сохранитель места, что-
бы зубы не сдвинулись, и что этот зуб 
поменяется только в 12 лет. Не лечить 
молочные зубы нельзя. В этом возрасте 
твердые ткани не минерализированы и 
зубы склонны к быстрому разрушению. 
Если кариес не лечили в детстве, то он 
постепенно переходит в подростковый, 
и тогда поражаются уже не молочные, 

а постоянные зубы. Часто это проис-
ходит из-за недостаточной гигиены 
полости. Зубы должным образом не 
очищаются, они постоянно находятся 
в высоко углеводной среде. Соответ-
ственно, когда появляется небольшое 
поражение на эмали, оно очень быстро 
распространяется по поверхности зуба. 
Согласно исследованиям, сегодня около 
30 % детей в возрасте от 0 до 3 лет имеют 
проблемы с зубами. То есть уже можно 
говорить об эпидемии кариеса детей 
младшего возраста.

– Безопасность здесь превыше всего. 
Какие знания, технологии, оборудова-
ние вам в этом помогают?

– Мы работаем только по стандарт-
ным мировым протоколам.

На самом деле можно открыть самую 
большую клинику, оснастить ее самым 
дорогим оборудованием, выучить все 
современные протоколы. Но если во 
всём этом нет души, ничего не полу-
чится. 

Нам удалось собрать команду вы-
сококлассных специалистов и едино-
мышленников, у них горят глаза, они 
влюблены в свою работу. И мы все объе-
динены одной целью – сделать жизнь 
наших пациентов здоровой и счастли-
вой.

Виолетта Ратенкова

